
BWINAKILISHITU NE

KUPOPWELA BANKISHI

 Akye ke kyenu. Akye kintu kicheche kya Mama. Kipanai
akya ku…?…Kabiji ne kwibitola amba bivwangakane

kabiji nanchi akye ke kicheche…?…
Nakusachila, Mulongo Neville, aye Nkambo akupeshe.
Mwabuka byepi lukeelo luno, balunda. Ke jishuko ja

kubwela mu tambanako jibiji lukeelo luno, kumvwa buwame
ne kuwama. Juba ja kunyuma keesha japita Amiwa kechi
nakonsheshe kwamba ne. Amiwa najinga na kikye kicheche
kyakusekesha kyaishilenga na kuzhokoloka, mwayukatu,
mukutwela monka mumijibu ne kulengela jiwi kutama, bino
aye Nkambo wankwashishe kabiji wapokolwele mu yewa
musango pakuuba mba Ng’ambe lukeelo luno kwi anweba.
2 Kabijia atweba tuji bingi na lusekelo pakuyuka mba
kuji tambanako wawama mwayula kabiji ne bantu baimana.
Nalanguluka namba inge twajinga na bipona bimo, kabiji ne
kupana kuboba bantu baimana. Twakonsha kwikala balusekelo
inge twaikala nabo, bino Amiwa nalanguluka mba bintu byonse
byalongwa. Amiwa nayuka mba anweba kechi mwakonsha
kutemwa amba mwiye anweba ne kwikala nababo baana kuno
kulutwe kabiji ne kwaluluka nobe byobya ne.
3 Pano, kyaikala ke moba achechetu ao Amiwa o najinga
nakutanga byamashimikila apita, kabiji Amiwa nalangulukile
mba kampepo lukeelo luno mu kifulo kya kusapwila Amiwa
nakonsha kufunjishatu Kyambo kya Lesa. Kabiji pano atweba
tusakukelwako pacheche, pakuuba mba Amiwa nkoba…
anweba bamo mwakonsha kwipimpulwa naboba baimana
kokwa, nangwa kintu kikwabo, kyakonsha kwikala kyawama
bingi inge anweba mwakonsha—inge anweba mwakonsha
kwikyuba ne kwibapa kukokoloka pacheche.
4 Kabiji pano balunda bavula, balunda nami baishile, bamo
kufuma kwalepa bingi, kwalepa ku Georgia, akwa ku Ohio,
Tennessee, ke ku mampuzha apusanapusana, Illinois, Missouri,
Michigan, abo bafuma ku Chicago, kufumatu ku tambanako
kumbungeno ichechetu imo nobe iye. Kindengela amiwa
kwikala walusekelo bingi ku bantu baji nobe byobya. Kabiji
kechi kyokyonkatu ne, bino Amiwa nakonsha kwaamba kikye,
kechi mukutako muchima ne…bino kana kutamuchima ku
Kyambo kya Lesa: pepi nobe bonse ba mubaabo bantu kechi
beyatu ne bino abo baletele bintu byabo byonse amwa monka
mu kipwilo byabukwasho.

5 Pano, abo ke balunda balukokelo. Anweba kechimwakonsha
kulubako bantu muyewa musango ne.
6 Kabiji nanchi bimye bimo kampe Amiwa nakonsha
kwaamba kintu kyakufumya mipolo nobe byobya, bino anweba
mokyalumbulwila nanchi. Mu muchima wenu kechi mukeba
kwikyuba ne, bino nangwa byonkabyo pajipo Kintu kimo
kyaamba mba, “Anweba…mwafwaijilwe kwikyuba,” monai,
nanchi mwafwainwa kwikyuba.
7 Kabiji ne kwibamona kasa babena kufuma konse konse
ne—ne kweseka kwingijila Nkambo, kabiji ne kuketekela mu
mwingilo Nkambo ye ampa kabiji ne kuketekela mba ne kalume
Wanji kyakuubambaAmiwa kechi nakonsha kwibabulapo kintu
kyatama ne, nanchi na kubula bukishikaAmiwa nafwainwa kine
kuuba kyonse akyo Amiwa kyo nayuka pa—pabu kafunga bwa
myeo ya bantu; byo twayuka mba kechi babena kwiya kuno mba
betumone ne, kunyema peulu ya mitumba ne tutumbatumba,
kabiji panshi monka mukachi kamikwakwa yabikiwa monka,
kabiji ne baana babo kasa babena kubula kuja kajo ne
kulala, kabiji ne kyola kasa kiji kunyuma ya motoka. Kabiji,
mwayukatu, akyo kyakosa.
8 Pakuuba Baibolo waamba pa bantu ba byobyo, monka
mu Buuku wa Bahebelu, kyapitala kya bu 11, “Ne ntanda
kechi yafikilamo bantu ba byobyo ne.” Amiwa—Amiwa naamba
byobyo mambo Amiwa ne kitazha mu muchima wami.
9 Kabiji bavula bajimunomuNewAlbany neLouisville, kabiji
ne kuzhokoloka bulongo, ku Kentucky, kabiji ne kumapuzha
akwabotu apusanapusana kechi kwalepesha ne, bino abo
bakonsha kwiya, kwendasha kupichila mu aisi, ne siino, kiji
kyonsetu, mukwikala pano.
10 Pano, Pamulungu ubena kwiya ke eva waku Kimishimishi.
Kabiji Amiwa nalangulukile mba Amiwa najinga…najinga
na mbila ya Kimishimishi ya kipwilo, bino Amiwa—Amiwa
najinga na ng’umvwino ya ku balongo babacheche, Amiwa
nafwainwa kwamba mba inge abo…inge Amiwa nakonsha
kwikala kuno, nanchi balunda babacheche kampe bakonsha
kwikala, bavula bamwi abo kwalepa, bakonsha kutupilapo
Kimishimishi ne bintu bikwabo. Nanchi kyakonsha kwikala
kyakosa pa booba balunda babacheche. Bino kasa tukyangye
kuya…Pano, atweba…
11 Amiwa nayuka namba atweba bantu kechi tufunjisha baana
betu ba yeo musango ne nobe Santa Claus. Atweba kechi
twaketekela mu kubuula muntu uji yense bubela ne, nanchi
kechi usa kubepa bubela ku baana benu ne. Akya kintu kyayewa
musango, akya kyokyabubela kyafunjilo yalepa, nobe kintu
kibena kufikizhiwa pa kifulo kya Kilishitu pa Kimishimishi.
12 Kabiji Kimishimishi wataya…Kimishimishi kechi kintu
kikwabo kya bupopweshi ne; ke kyakusangalala, kutoma, kuteya

ngyuka, byakisangajimbwe, byakwisangajikatu byabumuntu
mwaila kipimo kyabo. Kabiji kechi kiji…Kabiji Amiwa
nakebelenga ku…Kampepo panyuma ya Kimishimishi Amiwa
nkamba jibiji pa Kimishimishi, mwamona, pakuba mba akya
kechi kikankonsha kutwala bantu mungi ne…Bino anweba
kechi mwakonsha kubula bacheche byamusango yewa ne. Abo
bamona bakwabo balunda Kukimishimishi abwa bufuku kasa
baji nabya Kimishimishi byakupana bintu nobe byobya, abo
kechi bekikwantakanya ne. Mwamona? Abo bajitu na…abo
baji bingi nabicheche. Kabiji atweba twafwainwa kwibavuluka
abo, amba abo ke…baji nabintu bimotu monka. Atweba
twafwainwa kwibwezha panshi atweba bene ne kwibavuluka
abo balunda bacheche, amba abo ke abo bene…
13 Bushe Amiwa ne apo—ne apo mbena kuuba kyongo kyabaya
pa kyokyo, mulongo, nea po ke kintu kyatama bingi? Kana
anweba mwakonsha kung’umvwatu bulongo kunyuma kwine,
kunyuma nyi? Uu? Pembelelai, Amiwa naimana pepi. Ng’anyi
maiki abena kwingila, onse abiji, awe umo kabiji akye? Amiwa—
Amiwa nalanguluka ke yewa wawama. Akyo—akyo byobyo
kiji…Pano, bushe kiji byepi akya, bushe akya kyawama nyi?
Pano kyawama, kiji bulongo.
14 Pano, balunda babacheche bafwainwa kukwatakanya.
Mwayukatu, abo—abo ke balongo banyike, kabiji twafwainwa
kuvuluka mba twi banyike bacheche kimye kimo, ne apo.
15 Kabiji Amiwa navuluka kimye kyo twajinga banyike,
bafwainwa kuya na kuchiba kipuupu kyakala kuntu kumo,
kabiji mamu wakonsha kupopola mapopokoni amo kabiji ne
kwiazhokoloka byobya. Akya ke kyalamata kyapakyokya kyonse
kyajinga pa kiichi. Bino abo bacheche, akya kintu kyakala
akyo kyakobekelwe byonkabya kuji kya…Kabiji, oo, kabiji
kampe aye wakonsha kwikala na…kampe umo mucheche kasa
abena kwamwa kokwa, kabiji abya kosa byatobala, (kabiji babiji
nangwa basatu kwi amiwa, ne babiji nangwa basatu ku Humpy,
ne babiji nangwa basatu ku kikye), nobe kintu kimotu kicheche
kyatobala, kabiji atweba twamonsha kwikilama moba onsetu,
kasa tubena kwamwa konka, mwayukatu. Kabiji wikibika pa
kipepala kicheche ne kwikibika mu pokochi wetu. Kabiji inge
atweba twaikala na kapu wakala, nangwa—nangwa aja jisengo
jicheche jakujizha, kyajinga kintu kikatampe, kitusangajikile
atweba.
16 Leelo, mambo, ke kyapusanako. Bantu bakajilwa
bajibingi na bintu bicheche byalamata pabya mali kabiji
abyo byobakonsha abo kupotela bintu byabana babo, abo
bavwala bulongo, baja bulongo, ne kwikala bulongo. Kabiji
bonsetu—bonsetu bazhokoloka momwa, Amiwa naketekela abo
bajibingi bulongo, kabiji monkamwa mwaila musango wabo
waleelo jino. Onkao mambo, baana babacheche, mwafwainwa
kwibaleka baikala na kintu kimo.

17 Bino kimye kyonse twaikala banshininwa na kyokyo, babula
kwaamba mba kechi kujipo kintu kya kwamba mba Santa
Claus ne, ’mambo kechi kiji bulongo ne. Juba jimo bakenda,
ne kwaamba mba, “Pano nga Yesu, nanchi?” Mwamona?
Mwamona? Nanchi mubuulai Bukine, ikalai ba bukishika
na muntu yense. Ikala Babukine. Kabiji, kukijishamo, kechi
anweba mwakonsha kubulang’ana kintu kyatama ne, mambo
bakonsha kwimana ne kwamba mba…Baketekela mwi anweba
nobe Mwinakilishitu, kabiji bakeba anweba kuuba…Abo
baketekela mba byo wibabuula mba Babukine. Nanchi anweba
mwafwainwa kumona kuuba mba mwibabuula Bukine, nishi
kyapwa bulongo.
18 Pano, kabiji nanchi Amiwa nakeba kwikala na bufuku
bukwabo inge Amiwa nakonsha, nangwa juba, ku tambanako,
kasa Amiwa nkyangye kusha myaka yami yamingilo, mwaka wa
mwingilo, nangwatu.
19 Kabiji inge kyakonsha kwikala kyaswa muchima wakwa
Lesa, Amiwa nakeba kweseka mba ngikale na mbungeno ya
mubyalo uno mwaka, namambo Amiwa naumvwa kyakukabila
kyokya. Kukijishamo mu Switz-…mu Sweden ne Norway,
kabiji ne mwavujilatu mu Scandinavian—mu byalo bya
Scandinavian, kabiji ne kokankwa ku Asia. Amiwa nekyumvwa
mba atweba twafwainwa kwikala na milombelo pa bibye bintu,
amba atweba twafwainwa kufunda jishinda ja Mupashi Wazhila
kabiji ne jishinda Aye jo akonsha kwitutangijilamo atweba,
kabiji ne bintu abyo atweba byo twafwainwa kuuba.
20 Monka mukutanga muoa mashimikila akala a kipwilo,
Broadbent, kabiji ne Hazeltine, kabiji ne byavulatu
byakwambapo monka, Bashabo Banicene…Kabiji kesha
japita Amiwa nakonsha kukebatu kupwisha bumi bwakwa
Wazhila Martin amba kipwilo Kyakatolika kyakaine kwikala
nakuketelwa kwabumi panyuma yakufwa; akya kyaubile
Lesa. Nanchi abo…bwa bumi bwanji bukatampe, kabiji ne
biyukilo bimotu ne bya kukumya byalondejile yewa muntu mu
bumi bwanji; byo asangwile bantu babiji bafwa, wapangile
mipashi yatama, waambile mujimi ingi, kabiji ne kumona
bimwesho ne bintu bikwabo, kabiji ke muntu mukatampe bingi.
Bino, nangwa byonkabyo, mu kyafyamika kya bulume bwanji
bwajinga mu kwikepesha kumeso akwa Lesa. Kabiji twatana
leelo mba kipwilo, nangwa byonkabyo kufunjisha bulume
bwakyo ne kufunjisha biyukilo kulondela waitabila, nangwa
byonkabyo twibatana mba belundumika, “anweba mwabaya,
anweba kacheche,” kabiji akyo, kechi—kechi kijitu pamo nobe
Kipwilo kitanshi ne, mwamona. Bajinga bekepesha, kabiji
ne kwipashang’anya abo bene na bene, ne buwame, kumvwa.
Kabiji kileta bingi lupusano leelo. Kabiji Amiwa nakumya
inge byavula byamusango iwe kechi byakonsha kwitumwekela
atweba kufuma ku—ku akya kyabukiine kya kenelo kya—kya

Mbila, kyokyo, tubena kukeba kwikepesha atweba bene. Ilamai
anweba bene nabene…Monka mwaila kwikepesha kwenu,
momwawamisha Lesa mo akonsha kwimwingijisha anweba.
21 Kutanga kwa kufunda kwamambo awama kabiji ne
byonsetu byabubela byaambiwa, Kimishimishi akyo kiine ke
kyabubela. Kechi kintu ne…Kechi kujipo kyakiine kyalamata
pa Kimishimishi ne. Kimishimishi kechi kyatongolwapo mu
Baibolo ne, abo kechi bapopwejilenga juba ja kusemwa kwa
Kilishitu ne. Kechi kyajinga kintu kya musango yeo ne.
Akyo ke lufunjisho lwa ba Katolika wa ku Loma kabiji kechi
ke lufunjisho lwa Bwinakilishitu ne, kafwako Kinembelo kya
kyokyo kuji konse mu Baibolo kabiji pa myaka itanshi aduleendi
panyuma ya Baibolo, monai, kafwako nangwa kimo kijimo ne.
Ke kyabubela kyakwaamba. Santa Claus, ke kikantampe, ne
byonsetu, ne byonsetu bintu byakonsha kwikala bikantampe
byaikala mwaila ndoonda.
22 Inge anweba mwabwela na kufunda ntendekelo ya kikye
kabiji ne kutala panshi, anweba mwakonsha kumona pepi
po twafika. Kafwako nangwa kimo kyashalako ne, kafwako
kyakonsha kukwasha ne kanatu Kwiya kwa Nkambo. Byo
byonka. Kechi kujipo kintu kyakonsha kwitukwasha atweba
kufuma mu makatazho ne kanatu Kwiya kwa Nkambo.
23 Bushe akya akyi kicheche kyakonsha kwambula akya
kyatulukiwa monka mu matepu nyi? Kampe Amiwa kyawama
kwikala nakyo akya kyakuyuka bintu, kechi kwikutuma kuya
kokwa ne, mambo ke kintu kyawama kya kwitota nakyo.
Bino Amiwa naamba kikye pakuuba…Ke matepu abena
kulengwa pakino kimye nyi? Kechi kupotesha ao matepu ne,
mwamona, ao matepu kechi akupotesha ne. Abyo byakonsha
kupita monka mu kipwilo, nangwa bikwabotu, bino…’mambo
akya…ke namambo akivundakanya, nobe byonka biji aya
ntanda. Mwamona? Nanchi pakuba mba atweba twakonsha
kwikivwangakanya mukyapusanako.
24 Pano, kasa atweba tukyangye kwiya ku mbila, kabiji kasa
muntu yense ubena kweseka kulanguluka kabiji ne kwikajikwa
nobe anweba byomwakonsha kuba. Amiwa kechi nsakusenda
kimye kyabaya ne, bino Amiwa mbena kukeba kusenda kimye
kyami pakuuba mba…kwikilemba, pakuuba anweba kine
mwikimone. Pano, twayai patanshi…Pano, inge bintu byonse
byafuma mujishinda, Amiwa naketekela, nanchi kiji kwalepa
bingi…
25 [Mulongo Neville waamba mba kuji bipona byabula
kufikilamo—Waku.] Ee, twayai tuswishe boba bansongwakazhi
baimana kokwa beye nakwikala kokwa kulubaji kuno. Kuji
kifulo kokwa kwakwikala anweba banyenga. Ee. Akuno kuji
kimo konka kuno kulutwe. Kuno mwane kuji kipona kyawama
bimgi kuno kunyuma. Kuji baana kuno ku kitapisho, inge

muntu umo ubena kukeba kwimana na mwaana mucheche,
kabiji ne kupana kipona kyabo ku muntu umo, mukulumpe
kasa aimana. Kika, ko iji mpuzha pa—pa kitapisho kuno ya
baana, kabiji mukulumpe wakonsha kwikala pa kipona. Aba
bansongwakazhi baimana kunyuma kokwa bafwainwa kwikala
monka mwa. Inge anweba…Ke konkakwa kuno kokuji monka
mukona, bino ke…ke kyawama kyakwimana kuno konka. Inge
anweba mwakonsha kutemwa kwikala konka nakwimana…
26 Kuno kuji bamo ku pulatifomu. Bino, anweba bamo balongo
bakonsha kutemwa kwiya kuno, abo baana baji…Apo paji
umo waikala papo kulubaji lwa kwa Mulongo Way. Iya konka
kuno, nsendai kipona kyenu kwiya konka kuno, nanchi muntu
yense…anweba mwafwainwa kwikala bulongo kunzubo,
umvwai nobe anweba…monai amba nweba mwauvwa bulongo
amba muji panzubo. Akuno kuji mpuzha konka kuno, Mulongo
Shelby, konka kuno kulutwe ku pulatifomu, inge anweba
mwakonsha kukeba kwiya kuno ne kwikala ku lubaji lwetu,
ponka pano. Kabiji Mulongo Evans ne Mulongo Charlie, kabiji
anweba, kuno—apano paji kipona ponka pano, kabiji kimo
kiji konka kuno, kabiji ne bibiji—bibiji konka kuno. Iya konka
kuno kulutwe, mulongo kufuma konka kuno…anweba iyaitu
konka kuno kulutwe bulongo, anweba ikalai mwakasaluka
nobe byonka byomwakonsha kwikala anweba…monai amba
anweba bonse mwaikalatu nzoo nobe byonka byomwakonsha
kwikala anweba nabya kwi—kwi mumwingilo, pakuba mba
nweba kechi mwakonsha kukoka ne kabiji ne kukatazhiwa
mukwimana ne.
27 Anweba bamo balongo kunyuma…nyenga kunyuma kwine
mu kibamba kya kikatampe, kunyuma kwine mu kibamba kya
peulu. Anweba muji…mwaya mpuzha. Apano paji jikwabo,
ke lunengezho lwa muntu umo wakonsha kwingijisha, inge
bakonsha kwiya na kwikala pe akyo. Ke kintu kyakonsha
kwikala konka bulongo. Amiwa namona awa nsongwakazhi
kunyuma kokwa kasa abena kwendesha akya kipona kyabujilwa
lubaji lwakwikala kokwa amba aye, nanchi abyo byonsetu
bijitu bulongo. Anweba monaitu mba mwakasuluka ne kwikala
bulongotu nobe byomwakonsha kuba pano.
28 Kabiji pano kimye kyo tubena kumvwangakana, twayai…
Kijitu pepi nobe mamineti tweti, mamineti tweti-fiili panyuma
ya teeni, pa juba jabu sebetiini ja Kuvumbi. Ke kyavula
pangye, kuno ku Jeffersonville lukeelo luno. Kabiji—kabiji
atweba twatama bingi pangye; bino tubena kumvwa bulongo
mukachi, kyawama, kasa twayuka mba atweba tubena kwiya,
ako Kwiya kwa Nkambo kujitu pepi, kabiji ne kwiya kwa
Peenape. Kabiji atweba twasata bingi kwi Lesa pa kuuba mba
lukeelo luno twaimana na kupana kuwaitabila, kabiji ne wabula
kwitabila, Kyambo kya Lesa mumi. Twaketekela mba kukekala
juba jikatampe bingi kwi atweba bonse mu kukwatankanya

bintu bya Nkambo.
29 Pano twayai tukunyike mitwe yetu pa kakimye kacheche
tulombe. Kabiji mu kimye kyo twakunyika mitwe yetu, inge
kujipo bamo bakonsha kutemwa kuvulukwa, nsutulaikomaboko
enu kwi Lesa, vulukai kukabila kobe mu muchima obe.
Nakusachila.
30 Taata Wetu Wamwiulu, pano byo tuji mu tambanako,
bonse baikala, kabiji na maikolofoni mumi, kabiji malekonda
abena kufyatulwa, kabiji ne Benakilishitu babena kulomba,
mubyakukabila kasa byayukanyikwa kwi anweba. Kabiji
pepi nobe milungu ibiji nangwa isatu Amiwa kimye kyonse
nafundanga pa iye mbila yaleelo jino. Ke byambo bichechetu
abyo kampe Mupashi Wazhila byo akonsha kwingijisha mutwe
wabyambo mu michima ya bantu, pakuuba mba bakonshe
kumona kimye akyo atweba kyo tubena kwikalamo, ne
kwinengezha kusambakana Nkambo Lesa. Atweba twakonsha
kulombelela bonse bakolwa ne bamanyikwa konse konse.
31 Anweba Yesu, vulukai Kipwilo Kyenu, Kipwilo kya ntanda
yonse, kuzhokoloka ntanda yonse lukeelo luno, bamo mungyetu
mukunyi, bamo mu kimpachiko kya mumisanza ya kwikajika
byakufukula, bamo baji ku mutumba peulu. Kabiji mwaya
ntanda yonse Yenu ne baana benu baketekela Anweba kabiji
babena kwita Anweba. Kabiji nobe Yoano wakala, kufuma ku
kitulu kya Patamosa, ne kwaamba mba, “Ne bikwabotu, iyai,
Nkambo Yesu.”
32 Kabiji atweba twalanguluka mba kechi tuji na kyeenyi kya
mulwanyi ne, aye kimye kyonse wikala pepi na kukanya ne
kwimana, kabiji ne kuuba kiji kyonse kyo akonsha kuuba. Bino,
Anweba Nkambo, panai ku baana Benu lwitabilo lukeelo luno,
bulume bwa kwimana peulu ya mulwanyi, mukushinkula kwa
michima yabo kabiji ne kulenga myeo yabo kasa yayuzhiwa
na mpuzha yaitabilwa apo Kyambo kya Bumi po kyafwainwa
kubyalwa, kabiji ne kuleta lusekelo lukatampe ne kunowa
kwabaya bingi.
33 Amiwa nalomba, Nkambo, amba Anweba musakupesha
Kyambo Kyenu ne bakalume Benu. Kwashai jije jiwi jakoka
mukakimye kacheche ajo Amiwa amba kechi nakonsha
kukwachijila kyakosa akya kyakushingwa kwamanyi a Mupashi
Wazhila. Kabiji pano mu mulaini wa milombelo, panai bulume
ne lwitabilo, Nkambo, kya kuuba mba kechi kusakwikalapo
muntu waakokelela mukachi ketu ne inge atweba twasha kino
kishimikwa. Kiswishai kye, Nkambo.
34 Atweba twayuka mba tubena kwikala mu kimye kya
kumpelo. Kabiji atweba twalomba mba Anweba musa
kwitupesha pano byo tubena kupembelela pe Anweba ne
kutanga Kyambo Kyenu. Mu Jizhina ja Yesu twalomba. Amena.

35 Pano Amiwa mbena kutanga bibese bibiji nangwa bisatu mu
Kinembelo, kabiji nobe byonka Amiwa byonabijikile Mulungu
wapita aja juba jaleelo Amiwa najinga na kweseka kwaaba
pakyokyo: Bwinakilishitu Ne Kupopwela Bankishi. Kabiji ao ye
mutwewetu lukeelo luno. Kabiji, pano, Amiwa kechi newafunda
masukuulu a byambo bya lesa ne, kechi nafunda Baibolo nangwa
pacheche ne, ne muntu wabula kufunda watemwa Nkambo Yesu
na muchima wami yense. Amiwa kechi ng’ambapo byakwitela
mba ne wafunda masukuulu amambo awama nangwa kweseka
kutola kifulo kimo ne, bino ke kwesekatu kwikepesha monka
mumuchima wami mukulondolola kwa bintu amba Amiwa
naumvwa mba Mupashi Wazhila wansolwela, kabiji Amiwa
nafwainwa kupana ku kipwilo kyami. Mambo ke kintu kyontako
muchima wami amba kino kipwilo kikome, amba akye kipwilo
kijitu bulongo kya bumupashi. Ke kintu kyonantako muchima
wami mambo kino kipwilo popaji muchima wakwa Lesa,
kabiji kukabila kwa muchima Wanji kokukabila kwami. Nanchi
Amiwa nafwainwa kumona kikye.
36 Mukutanga kwa oa mashimikila apita, na bya Ireneaeus
kabiji ne bonsetu, mwaila musongo amo mobalamina abya
bipwilo byabo kufuma kubintu bya muntanda, mwaila musango
amo bafunjishi babo byobajinga kabiji ne kwikala monka
mwaila Mamboawama. Aye Baibolo kechi wanembelwe
pakyokya kimye ne mu musango nobe byonka abyo atweba
byotuji Nanji pa kino kimye ne, kechi kufika ku Lifomeshene,
kabiji Luther Wikibikile mu kunembwa. Bino abo—abo
bajinga na kyo batela mba Ke Mamboawama ne Mutumwa.
Mamboawama ne Mutumwa, kabiji baikele na kyokyo.
37 Pano, pa bifulo byetu bibiji byo tubena kukeba kutanga
lukeelo luno, kimo kyatanwa mu Buuku wa Yelemiya, kyapitala
kyabu 7, kabiji kutatwila pa veeleshi wabu 10 kufika ne ku
veeleshi wabu 18. Kifulo kikwabo kitanwa mu Byubilo 7:49.
Kabiji inge mubena kukeba kunemba kibaba kya bibye, nangwa
mba kibaba kya bibye, Yelemiya 7, kyafwainwa kwikala veeleshi
wabu 18. Amiwa nakeba kutatula kutanga kufuma mu veeleshi
wabu 10.

Kabiji baishile ne kwimana konka ku meeso ami
ponka pa mbili, ao watelwa na jizhina jami, kabiji ne
kwamba mba, Atweba twapokololwa ne kuuba byonse
bye bya bunya?

Bushe aye nzubo, yatelwa na jizhina jami, waikele ke
jiyengo ja mabobela mu meso enu nyi? Talai, Amiwa ne
kimona, byaamba aye NKAMBO.

Bino anweba yainga monka mumapuzha amia ao
mwajinga Shela, akwa Amiwa konabika jizhina jami
pantanshi, kabiji mumone abyo Amiwa byo naubile pa
kikye namambo a bubi bwa bantu bami bena Isalela.

Kabiji pano, mambo anweba mwauba yonse ye
mingilo, byo byaamba aye NKAMBO, amba Amiwa
nemubujile anweba, buuka lukeelo luno ne kwamba,
bino kechi mwaumvwine ne;…Amiwa naichile
anweba, pakuuba kechi mwambwile ne;

Onkaomambo Amiwa nkakonsha kwikyuba akino
konka kuino nzubo, ao watelwa na jizhina jami, akya
kyomwaketekela anweba, kabiji ne pakifulo apo Amiwa
ponapana kwi anweba kabiji ne bashakulu benu, nobe
Amiwa byonauba kwi Shilo.

…Amiwa kakutaya ku meso ami,…Amiwa
kankonsha kapangamo balongo bobe bonse, Amiwa
napangamo balongo benu bonse, ne lukunwa yense wa
Efulemu.

Onkaomambo kechimupane ku bantu bauno musango
ne, kechi mulombelele…abo bantu ne, nangwatu
kunsuntulwa kabiji ne kujila nangwa kulomba nabo
ne, nangwa kusashijila kwi amiw ne: kuboba mambo
Amiwa kechi nkemumvwa ne.

Mwamona kechi byo booba mu muzhi wa Yuda ne mu
mikwakwa ya Yelusalema ne?

38 Pano Amiwa nasaka kwimana kasa kyangye kutanga
veeleshi wapelako wa kikye. Lekai ntatule jibiji pano. Lesa
ubena kwibalengulula bantu, ne kwamba mba, “Kechi
mwakonsha kwibalombelela ne.” Lekai ntatule na veeleshi
wabu 16 kabiji kutanga kupita mu wabu 18. Telekeshai bulongo.

Onkaomambo kechi wibalombelele babo bantu ne,
nangwa kwibajijilako na misashijilo ya milombelo pe
abo ne, nangwatu kulenga akwa kwibasahsijilako
namibinzo kwi ami: ne mambo Amiwa kechi
nkakumvwa ne.

Mwamona anweba kechi…Mumona ne kechi
mwauba byo booba mu muzhi wa Yuda ne mu
mikwakwa ya Yelusalema ne?

Aba baana babena kubungizha kunyu,…ne bashabo
babashakulu byamujilo, kabiji ne baanabakazhi
balenga byanekena, byakulenga makeke akwa ina
mfumu wamwiulu, kabiji ne kwitulwila bya madilinki-
byamilambo bya bikwabo byabalesa, amba anweba
mwakonsha kushinikisha ami kunzala ne.

39 Pano, Amiwa nasaka kuzhikula mu Buuku wa Byubilo,
kyapitala kyabu 7, kabiji ne kutatwila pa veeleshi wa 44, kabiji
kutanga kufika ne ku wabu 50.

Bashakulu betu bajinga na tente wa lushimuno
mungyetu, monka aye mo atongwejile, pa kwamba

kwi Mosesa, amba aye amulenge pamotu na akya
kipashang’ano kyo amwene.
Ako nako bashakulu bentu baishile monka mu

kuletwa kwa Yesu amwa monka mukutambulwa kwa
Bangentila, ao Lesa ye amwekele ku meso etu a
bashakulu betu, kufika ne ku moba akwa Davida;
Ye wamwene butemwe bwa Lesa, kabiji waipwizhe

luusa lwa kumumwena mwakwikala Lesa wa Yakoba.
Bino Solomoni ye wamushimikijile nzubo.
Byonkabyo aye Mwine wakila kechi wikala

mumatempo o bashimika ku maboko ne; monka
mwaambijile ngauzhi,
Mwiulu jo jitanda jami, kabiji panshi kyo kipuna kya

maulu ami: ng’anyi nzubo ayo anweba yomwakonsha
kukanshimikako amiwa? byo byaamba Nkambo:
nangwa po nkakokolokela pakifulo po pepi?

40 Bino, anweba mwakonsha kumona kupichila mu kutanga
kwa Kinembelo, amba, apo Amiwa po mbena kubika
milanguluko yami lukeelo luno, pa “kupopwela bankishi,”
patanshi, kya kutatwilapotu. Kuji kicheche kyanembwa pa
kupopwela bankishi.Kechi kujipo mabuuku avula ao alondolola
mwaila kupopwela bankishi ne, nanchi kupopwela bankishi
kokuka, kabiji pano ntanda yonse kasa yayulwa nakyo. Amiwa
nalanguluka mba ene mambo a kikye, ke mambo akuuba mba
kechi kyalumbululwa ku bantu ne, kwakubula kuyuka ne byo
kikekala ne. Kabiji kyaikala ke jishuko jami, kabiji ke jishuko
jami jikatampe bingi mu bumi bwami, pa kuya na kumona
kupopwela bankishi, pakuuba mba tuyuke byo kiji.
41 Kabiji nanchi mwaila kutanga bwakupotela bankishi, mu
milungu yapita kakimye kecheche, byakufunda byamambo
awama, byakufunda byamambo awama bya mu Kingili kabiji
ne mafujisho abena amambo awama abena Loma, nanchi
kabiji kyambwezha kunyuma amiwa mukumona abo kana
bakonsha kwipaya…poso mukulama akya kintu kimo kasa
kiji kyumi, mwamona kana inge kupopwela bankishi nobe
akya byokyajinga kuntendekelo. Buleelo mwaila mulwendo,
mukumona mwaila mafujisho abupopweshi abankishi; kabiji
nanchi kumona monka mujishinda jokuntendekelo, kutanga byo
kyatatwijile kunyuma ku…mu moba atanshi; Amiwa namona
mba kechi kyapipulwa ne.
42 Bino, Amiwa naikala mu India, India wayulwamo na
kupopwela bankishi. Abo baji na byakwenda-mujilo abya
byajingako kabiji ne byapusanako…Amiwa nalanguka mba,
awa mute umo wamabanga kimye Amiwa bwafikile monka mu
Bombay, Amiwa najinga wakusangajinga awa mute wamabanga
na…Amiwa…muntu umo wambujile ami, Amiwa kechi
nakonsha kuyuka akya kyajinga ao, bajingatu mu tempo

ya Jains. Kabiji kyajinga nobe sebetiini nangwa sebeni,
bumpopweshi bwapusanapusana, kabiji Amiwa naketekela
kyakiine amba kyajinga bupopweshi bwapusana bwafika ku
sebentine bwasambakene ami mukununusha akya Kyambo,
kabiji aye kila umo bajinga baimana kyakosa kyakwimena
Kilishitu. Sebentine bwapusana abwa bupopweshi! Kabiji
abo bajinga…Abo betulengejile atweba kuvula masapato
mutempo, kabiji ne kutwela monka, kabiji ne kwitwikazha
atweba panshi konka kumapilo. Kabiji kisenda kimye kyabaya
pakuba mba bipite byonsetu bintu byaiwe musango (nobe
Amiwa byonakonsha kutela kyokyo) atweba twajinga kupita
monsetu. Bino mwine meya wamukambi witusendele atweba
monka, aye mwine wajinga mwina Hindu, ao waikala mwina
Muhammandi.
43 Kabiji Benamuhammedi wajinga ngauzhi, kabiji wafumine
mu ndonda ya Eshimela aowajingamwaanawakwaAbulahama.
44 Kabiji kyajinga ku yiwe mulaini musapwishi waya bingi
nkuwa mu ntanda leelo, amba, wanyemene kuyewa muntu
umo ao wamukatezhe aye mukunyachijila Kyambo. Kabiji,
mwaila milanguluko yami, musapwishi wafwaijilwe kwamba
mba, “Amiwa kechi jipo na byabupe bya lubuko ne, pakuuba
mubiji wetu wa baitabila uji na byobyo. Anweba mwakonsha
nkupa maawala acheche, kabiji Amiwa nsakuleta muntu
umo muno.” Mwamona? Bino, nangwabyonkabya, mukuba
byobya, nanchi awa musapwishi wakonsha kuletwa patoka aye
mwine kutubungwe ato twamutundaikanga aye, kabiji nanch
kyakonsha aye ne kumutaya kungi.
45 Kabiji nanchi pano pa milanguluko ya bubiji pa kikye,
Amiwa kechi naketekela mba Amiwa nafwainwa kuleka awa
wabula kwitabila kushinda Kyambo kya Lesa ne. Inge Amiwa
nanshindwa, Amiwa nafwainwa kwimana popa ne kumwesha
lwitabilo lwami ne kuketekela mwi Lesa amba Aye waikalatu
musango umo. Nobe baana ba Kihebelu byo baambile mba,
“Lesa Wetu wakonsha kwitupokolola kuyiwe mujilo, bino
nangwa byonkabyo kechi tukafukamina bankishi benu ne.” Ee,
Amiwa naketekela mba kyakonsha kwikala kintu kyakonsa
bingi. Kabiji ne jikwabo Amiwa…
46 Nobe biji dokotala wabyakufunda wamambo awama
kabiji ne wayuka bulongo mu Binembelo, nobe musapwishi
mukantape, kabiji ne muntu wabulume aye, Amiwa naketekela
mba Amiwa nafwaijilwe ku muzhachisha pa Kyambo, kana
Yesu wajinga Kilishitu nangwa ine, nangwa inge Mohammedi
wajinga ngauzhi, kabiji wamushinikishe na Baibolo wanji
mwine. Inge akya kyajinga kyakonsha kwikala alwa lwito
lwami (monka mu Baibolo) nobe byonka biji musapwishi,
ne kwikilondolola, Amiwa nakonsha kwikisenda akya ne
kwiimana nakyo mukifulo kyakuba mba wanyema nakyo
kufuma kunyuma yakyo. Akyo kyamwesheshe…Akyo kechi

kimwesha mba lutundaiko lwa Bwinakilishitu lukekalako
ne, bumi nangwa kufwa. Lesa wakonsha kupokolola. Amiwa
naketekela mba Amiwa nafwainwa kumwita ku kuboko kwanji
pa kyokyo.
47 Bino abo balubileko ne kulanguluka amba akya kyajinga
Bombay kimye awa mpofu muntu wajinga kokwa, mwina
Muhammedi, abwa bufuku batambwile meso anji mu mpwijilo.
Abo kechi bakonsheshe kutongola kyokyo ne.
48 Bino, nangwa byonkabyo, pa babo bantu, kechi
bakanfutunfutu ne. Abo ke bantu bakishika, bajitu na bukishika
nobe obewa ne Amiwa, kabiji bimye bimo kukila byo tuji muno
mu America. Abo kechi ke bakanfutunfutu ne. Abo kiine
baketekela kyokyo kabiji ne kwikifundatu na byonse biji
mukachi kabo.
49 Lekai ne mumpepo kintu kimo kicheche na kupopwela
bankishi. Amiwa nalubako jizhina ja lesa wa balesa ao
wajinga wakwendesha-mujilo, bino ke kipashang’ano kyabaya
kabiji kikantampe, kyabaya…kintu kimo kipasha kyamwekelo
yakilungi kya muntu, kyamusango wa kamela-nobe kilungu,
kyabaya bingi, kiji namatwi akatampe mwaila kumvwa byabubi
bonsetu ne bintu bikwabotu. Kabiji kikantampe, kyaboya
bukantampe byazhingwile byabaya byakumatwi abo…konka
ku matwi abo, amba, byakonsha kutaiwapo malipilo kichika
kya kibese kya milyoni, kampe; akya kyakonsha kwikala
kyaesakanatu, kyakonsha kampe nekwikipimapo. Bino, oo, ke
kintu kikantampe kyavwikiwa nabyamangalite byabankishi!
50 Kabiji pulisiti wa mu tempo uleta kujimi kamulanda,
aye kechi wafwainwa kwikala…nobe muntutu ne, kechi
mwafwainwa kwikala muntu wapusanako ne. Aye ke muntutu,
ke njimi ao ukeba kupana lusanchilo kwi lesa wanji wawama
wabijimwa. Kabiji, pa kuuba kyokyo, aye umwesha lwitabilo
lwanji mwi lesa byonka byo aiya ku tempo kabiji wapeshiwa kwi
pulisiti wanji.
51 Kabiji nanchi ku…mukwinengezha kwenda monka
mumakala akwa kamulanda mwaila maulu anji azhika kabiji
abaya bingi mumbaji, kabiji ayula nabyabisela byakaba poso
abo byobafikile pakutoka kwakukaba. Pano, akya kechi
kyokyakubikapo ne, ke kyabukiine. Aye uya ku meso a kilubi,
na kwisolola bubi bwanji ku yiwe pulisiti, kabiji ne kwichila
meema pe aye; meema azhila, ne bikwabotu, amba pulisiti
wapesha.
52 Kabiji pano, bimye byavula, bekala na kanda kakatampe,
kanda kakatampe, kakantampe, kyabaya, kampe kichika
kyapabisatu kyakukimbakanya kibese kya—kya dayamita,
akwa kubushiya kwa—kwa kyokya kifulo kyalubaji lwa kanda
kanji. Kabiji abo babikile akya kicheche kyabola mumeema,
nobe akya kicheche kya Kimishimishi kyakyokya kya kichi

kyafuntoyamambo, kabiji ne kacheche kabola, kabiji akya
kiyuzhiwa na meema mukulenga mba akya kineme. Kabiji abo
basendele, mokyaila, masauzande abyobya kabiji ne mwaila
kanda kakumubiji, mukwibishindaika abya. Nobe abo byobaile
monka, mwaila monka mubiji, mukushindaikamo, mukuya
monka mwaila kumanyikwa kwakutokecha balesa babo, ke
bankishi. Abo kechi bakanfutunfutu ne.
53 Nanchi, bimye byavula, balamachile mwaila jimi yabo kabiji
ne kwikala monka mwaila musango wabo, na kupita mu lujimi
wabo ne peulu kupichila mu moona wabo ne kwi bikwata
pamo, ne kusendwa monka mwaila ndangulukilo yabo kabiji
ne kumona nakanwa kabo pamotu inge abo…akya kyaambile
bintu byatama. Kabiji ne kumanama kwayewa musango!
54 Kabiji pano waikajile ku kikye kizhiba kikatampe
kya mujilo. Baipaile mbuzhi, mukusangajinga awa kinshi,
mukupana abwa bumi bwakufuta bubi bwabo. Kabiji anweba
mwakonsha kumvwa bya—bya kutoloka kimye akya kyafwile
mbuzhi. Abo besolwele bubi bwabo kabiji ne kwipaya
mbuzhi, kasa babena kutaya kya…mukusenda manshi afunto
yamambo.
55 Kabiji umvwe awe kyenda-kya mujilo, inge wikala na
moyo ne kunyema kupita mu mujilo, aye uleta myendeleko pe
aye mwine. Bino aye wafwainwa kwenda bitendebitende kasa
alumbuluka nakupita monka namakala amujilo. Kabiji bimye
bimo aba bekala bavula bingi nobe baji ne fifitine maulu azhika,
ao ke makala amujilo. Kabiji kampe baji ne fifitine kampe
maulu fifitine azhika kabiji kampe mizhi yafika kufifitine
yalepa, kabiji nobe byobya, oo, kampepo eiti nangwamaulu teni.
Kabiji kwakaba. Kabiji aye kechi wajinga nakintu ne kyabyobya,
akyo kiji nakintu kicheche kyakakisapi-nobe kavwungiwa
kuzhokoloka pakachi ka aye. Kabiji aye wajinga nakyokya, kasa
kyakobama nabyonsetu abye, kabiji ne kusumishanga manshi,
ne masabi kasa abena kufwa kukanda ne byonsetu byamubiji
yensetu, ne kwingijila aye mwine na byakusekesha byabisela
poso ne mukanwa pomwatokele nabyakusekesha aye.
56 Kabiji ao ubena kwiya kuno, kasa abena kweenda monka
mumujilo, kabiji ne kwenda monka mulubaji lukwabo, kasa
byonsse biji nabyakubula bulemo, kupita mu mujilo, kabiji
kampe maulu anji abena kuya byobya panshi (mikupa) akwa
ku mujilo, maulu abiji nangwa awama nobe aye byonka
byo abena kwenda, kasa abena kushindaika byonse kichila-
kyakaba kyamakala ponka pamubiji wanji aye, kasa abena
kwenda monka mumujilo kabiji ne kwiya kufuma kulubaji
lukwa lwakubula byabulemo. Anweba mwakonsha kumutala
aye kumaulu anji, kechi nabyamukombo nangwa kyamikombo
nangwa kukalaba.
57 Kabiji pa kwikimona muyewa musango, ne kulanguluka,

inge kitapisho kya butunshi, na mashi a mbuzhi, na lwitabilo
muyewa wakonsha kwikilamawizha kubuntu kufuma kumujilo,
pano nga Mashi akwa Yesu Kilishitu akonsha kuuba byepi ku
waitabila wa Lesa mumi?
58 Pano, kupopwela bankishi ke kintu kyenyi. Kupita mu
mankulo kotwajinga nako, kufumatu ku…naketekela,
ntendekelo ya kimye. Pano, ndonda ya bupopweshi-bwa
bankishi ke muntu wabika akya kinkishi, kufika ne kubika kwa
lunkishi, nanchi aye waile kabiji ne kunengezha aye mwine na
buno bupopweshi bukantampe. Pano, aye waketekela mba akye
kinkishi kyalengelwe mu kipasha kya lesa umo ao ye abula…
kechi wamwenepo ne. Aye kechi wajingapo na musango ne,
nanchi aye waketekele mukyokya kipashang’ano kyalukinshi
amba aye walengele aye lesa.
59 Pano, kechi muleke anweba akyo kimuleke kikye ne! Ke
“kipashang’ano” kiji mu kipasha kya lesa wakipasha kyo
aketekela mba byo kiji.
60 Nanchi aye waile kumeso akwa kinhsi kabiji ne kupopwela
aye mwine, kabiji waketekela awa lesa ubula kumweka kuyewa
muntu waishile panshi kuyewa kinshi, kabiji waketekela mba
aye wamba kwi lesa kupichila mu bubwe kilubi, amba lesa
wileta ayemwine mu yuwe kilubi ne kumukumbula. Kabiji
anweba mwavula bafujishi kuno mutala kuao mafujisho
amambo awama…Neabo ba lesa, bepachikilenga abo bene
nabene, baamba mba, kabiji ne bintu byonse, mu oa moba.
61 Pano, mu byambo bikwa, lesa wakafuntufuntu aye mwine
kufuma kukwikama kubyabumupashi, monka kukikye
kyabukinshi, kabiji ne kwaamba jikwabo kubapopweshi
kupichila mukinshi. Kabiji mupopweshi, mu musango umo
wabyakushimika mwaila nguvwino yamasensi, waketekela
amba aye nkishi waamba ne aye, ku muchima wanji, kabiji
aye wandekela mambo a bubi bwanji ne bikwabotu-byavula,
kupichila mukikye kinkishi, akyo kyamweshatu patoka amba
ke diabola. Ke diabola ubena kuba kyokya.
62 Kabiji abo kechi bobatu bintu mwaila kukeba kwabo ne;
bamo mwiabo booba, bino kuji bapopweshi bakine ba byobyo
bintu. Nobe kyakumwenako, Amiwa nakonsha kwimubula
anweba mashimikila nobe byuba aba bamo bapopwela bankishi
byoboba bintu bimo mumusango yense, ne kulenga mashi
kufuma mu bintu, kabiji ne bintu byonse bikwabo. Abo—abo—
abo badiabola!
63 Kabiji inge anweba kechi mwakonsha kuketekela amba…
kuji diabola wakine ne, anweba kechi mwakonsha kuketekela
mba kuji Lesa ne. Kyakiine, anweba mwakonsha kwikala
nakuketela mukyapusanako, ke kyokya ne kikwabo. Nanchi kuji
diabola wakine, kabiji aye ke muntu. Kechimulanguluko ne, aye
ke muntu.

64 Pano, kuji lufunjisho lwamweka pa kyokyo waamba mba,
“Diabola ke—kemilanguluko yatama yo uji nayo.” Ine, ine, kechi
byo kiji ne. Aye diabola ke muntu.
65 Bantu bamo baketekela mba “Aye Mupashi Wazhila ke—
ke milanguluko yawama bingi yo uji nayo.” Bino kechi
mwaketekela kyokyo ne. Aye Mupashi Wazhila ke Muntu, Ke
Muntu wa Kilishitu mu musango wa Mupashi.
66 Pano, abo bapopweshi babankishi…Kabiji anweba muji
na Binembelo byenu byanengezhiwa nangwa mu mampuzha a
Binembelo byenu. Amiwa—Amiwa nakonsha kutongola ku bamo
mu bimye bicheche, Binembelo, atweba twakonsha kutanga
bimo. Pano, abo bapopweshi babankishi, bapona abo bene
kikuvumene ku meso a nkishi, baketekela amba aye lesa
yebabena kupopwela waimenwako mukyonkakya nkishi. Pano,
anweba mwikyumvwa kyo, amba mupopweshi kechi kafutufutu
ne? Aye kine ubena kukwachijila akya kintu kiji mu yewa
nkishi, mambo kibena kubwela pe aye, wauba kintu kimo;
wikisenda kyokya kufumina kukyokya kinkishi, akyo kyaikala
ke kyabubela kyaambiwa na lesa, kechi kyabukiine kyayewa
Umo ne.
67 Kabiji bimye byavula diabola wiya mu byobyo bintu. Kabiji
diabola wiya mu mbung’eno kimye kimo ne kupashang’anya
ayemwine nobe Lesa. Amiwa namona kikye mu mwingilo wami.
68 Pano, vulukai, akye ke…atweba kyo tubena kufunjishatu
lukeelo luno. Kabiji Amiwa nakeba kino kipwilo, umvwe Amiwa
nafumapo mu mwingilo kuno kuya mu mwingilo, Amiwa
nakeba mba anweba mwikale na kafunga wenu kabiji ne
kwikala na Lufunjisho lwafunjishiwa papo. Ikalai na kikye
Kyambo, anweba kechi mwakonsha kwikisha Akya ne! Anweba
mwafwainwa kwikala bulongo monka mwaila Kyambo nangwa
kyubiwe byepi, ikala na kyokya Kyambo! Mwamona? Pano,
kabiji namambotu akwaamba mba Amiwa nakonsha kuya…
Amiwa naikalatu umo wamwiabo batufunga kuno. Mulongo
Neville wafunjisha kintu kimo akyo Amiwa kyo nakonsha
kuuba, nanchi kwiyatu ku kipwilo na kuteleka ku Kyambo.
69 Amiwa kechi nayuka Aye koasa kuntangijila ami ne. Amiwa
nabujile bakazhi bami lukeelo luno pa tebulu, “Pajipo kintu
kimo mwi amiwa kibena kujila yonse ye myaka, Amiwa
nsakuyuka byokiji.” Pano, Amiwa kechi nayuka mumusango
Akya mokisakuntwajila ne, akwa Kokisakunkonsha kuya, bino
akwa Aye koasakuntangijila ami Amiwa nsakulondela.
70 Bino, kupopwela bankishi, akyo kokiji ne leelo jino.
Atweba twatana mba…Amiwa natanapo bantu kasa
babena kwiya kukitapisho kyakusokelapo milambo, kabiji
kasa baji nabampofu ne kwaamba na bafujishi bampofu,
akyo kyosakwamba, “Mwafwainwa kushinkulatu kyokya, ne
kulubako bintu byonse, ne kulenga anweba bene kwikala babula

bintu. Anweba mwafwainwa kwikala ke—ke Elaija. Anweba
mwafwainwa kwikala kikye, kyokya, nangwa kikwabo.” Ke
bubela! Anweba kechi mwafwainwa kwiiya kwi Lesa ne…
Akyo ke kushinkula kwa mweo wenu ku misango yonse
ya mipashi yakwa diabola ya kutwelamo. Anweba kechi
mwafwainwa kuuba kyokyo ne. Anweba mwafwainwa kuvuluka
mba kuji diabola, kabiji aye ubena kupashang’anya Kilishitu
kufika ne ku nkalata, pepitu.
71 Amiwa natangilenga Mu Bumi bwa Martin Wazhila
kimye kimo kunyuma, apo songwalume, aye kine wajinga
muntu wipana kubupopweshi, kabiji aye waambile mba Lesa
wamwichile kwikala umo wa mubangauzhi bakala, “Anweba
telekai kwi amiwa, Amiwa ne umowa bangauzhi bakala.” Kabiji
sukuulu…Martin, ee kine, kechi wakonsheshe kuketekela ku
bya byobya ne. Nanchi abo kechi bekiswile ne mambo bumi bwa
nsongwalume kechi bwamupasha ne. Kyapelako aye waambile
mba, “Amiwa nsakushiniikisha kwi anweba mba Amiwa naitwa
kwikala ngauzhi wakala. Mulunda umo mwanyike,” waambile
mba, “bino Amiwa naitwa.”
72 Mwamona, “Byabupe ne byalwito bikalako pabula ne
lulapilo ne.” Mwamona, abo bafuma mu Kyambo, kabiji umvwe
anwebamwafumamomuKyambomwikala mu kintu kiji kyonse.
73 Kabiji awe songwalume waambile mba, “Bufuku buno,
pakachi kabufuku, Lesa usa kumupa wamukukumba utoka,
kwikala mukachi kenu anweba bonse na, pa kumwesha mba
Amiwa ne ngauzhi wakala.” Nanchi abo, akya kyakonsha
kwikala bonse abo bakuteleka, kabiji ne kunongotwela ne
kwiya monka, kabiji ne kwenda kwabantu. Kabiji nsongwalume
watambwile mukukumba utoka. Kimye mwenyi kyo afuminepo,
baile na kutala pa mukukumba, kyajinga kyakine, kine,
mukukumba utoka, wamwekelenga kuwama bingi.
74 Bino, awa bishopu wakala, aye kechi wakonsheshe
kwikitambula akya ne. Kechi kyamwekele bulongo ne, mambo,
kechi kyajinga Kyanembwa ne (mukukumba utoka).
75 Kabiji kimye aye kyo aubile byobya, baambile mba, “Tola
yiwe mukukumba ne kuya Martin Wazhila ku meso anji, awa
muntu wakwa Lesa.” Kabiji aye kechi wakonsha kwikyuba ne.
Aye kechi wakonsha kwimana ku yewa ngauzhi wakine ne.
Aye kechi wakonsha kwimana ne; kabiji bamukambizha mba
ekyube. Kabiji kimye abo pobatatwile kusenda kwi aye, awa
mukukumba wapwile kabiji ne kuya kokwa kuji konse, abo
kechi bayukile akwa kwakuya ne. Mwamona, byo kyaletwa pa
kubekya!
76 Inge anweba muji na golonde wakine anweba kechi
mwakonsha kusakamana ne kana kyawama nangwa ine,
kikemana kuji konse. Kabiji mwine Mupashi wakwa Lesa
wakiine ukemanya lweseko mambo kyaesekwa pa Kyambo kya

Lesa. “Pa jonka jino jibwe ipo Amiwa ponkatunga Kipwilo
Kyami.”
77 Amiwa namonapo bantu baya mungi, bantu bawama. (Pano
anweba mwakonsha kumona kine kintu akyo Amiwa kyo nabula
kukeba awe—awe tepu kumupotesha ne.) Amiwa namonapo
bantu bawama, kabiji bantu baki Pentekosito, bakafunga
babula kuyuka, bantu batwela monka mubya bukafuntufuntu
kabiji ne byaluwankana, kabiji ne byonsetu bintu biji nobe
byobya, kabiji—kabiji ne kwibyuba bintu, kabiji kyapelako ke
kunyemena monka mubyobya bipamo. Kyashikwile muchima
wabo, bantu babula mambo, kabiji bademona baishile na
kumweka. Awa ke diabola wakine!
78 Amiwa natangilenga kwayishile umo ku…Amiwa
naketekela byo kyajinga Irenaeus nangwa Martin, umo, (bamo
bamuboba bafunda bya Baibolo akya kekyawama kyabikiwa
monkamwa mukikye kyakila Amiwa), wajinga nakisochi
kyagolode kyamunchinya kyavwikwa kumutwe wanji, ne
mukukumba utota pe aye, ne nsapato yalezhima yagolode,
kabiji waambile mba, “Amiwa ne Kilishitu, nekwisolola kwi
Ami!” Awa wazhila kechi wakonsha kwikyuba ne. Awa ngauzhi
wakiine wa Lesa waimene popa, wapembelejile. Kabiji abo
baambile kwi aye mibye bibiji nangwa basatu, “Amiwa ne
Kilishitu, kwisolola kwi Ami!”

Aye waambile mba, “Kilishitu Wetu kechi waishile muyewa
musango ne.”
79 Abyo ibyo, anweba mwafwainwa kuyuka Kyambo! Ikala
pa Kyambo! Mwamona, nkondo ikatampe iji pepi. Pano,
atweba twaingila kipwilo pa myaka yavula ne myaka, pakuba
kimye kyafika apo Yambelesa ne Yanesa po bakamwimena
Mosesa byoka byaamba Baibolo amba bakooba. Kabiji
kikekala ke nkondo ya bumupashi, malwang’ano. Kukekala
kyokya kyakutwajijika kuya kulutwe, akya kipwilo kya
dinominesheni kyakonsheshe kwendelangatu monka bulongo
mubukambo ne kuya monka mujishinda mokyailenga. Bino
Amiwa nakilumbulula akyo kyakiine amba awa waitabila
wakiine ukakonsha kuya munka mukondo, kabiji anweba
mwafwainwa kwiya na kuyuka kyo mubena kuuba, nangwa
anweba mwakonsha kusenda mupashi watama bingi kabiji
kwakubula kuyuka ne. Inge kyapusanako na kikye Kyambo,
kechi mwikiketekela ne! Ikala na kyokya Kyambo!
80 Kupopwela bankishi, kupopwela bankishi kyaikala kyakala,
ke kyakala mu United States. Kabiji myaka yapitapo kunyuma,
ku Pueblo Indiana, kabiji ne monka mu Arizona, abo bajinga
na bupopweshi-bwabankishi. Kabiji, akya kyajinga, abo—abo
bajinga na lesa-wamvula. Kabiji awa lesa-wamvula wajinga…
wajinga na—na tatu wabuchimba, kabiji abo balengele akya
kipashang’ano kyatatu wabuchimba. Kabiji abo babikile

byonsetu ponka pe aye nobe byonka byobaishile nenkusenda
abwa buchimba. Kabiji abo bakonsheshe kwitaila abo bene
konka kumeso akwa tatu wabuchimba, mukuketekela amba
kwajinga lesa-wa mvula waile konka mukwimika awa tatu
wabuchimba ne kwaamba kupichila mukyokya kitatu kya
buchimba. Mambo abo baketekejile mba…aye waikele mu
buchimba ne kibobo, kabiji aye wajinga lesa peulu yakyo.
Bajinga na…ke mambo ami, ke—ke bukitabila-mbijinga amba
akye kyakine.
81 Pano, kabiji abo bapopwejile bademona mu kuuba kyokyo.
Kupopwela awa tatu wabuchimba, mukulanguluka akya
kyajinga ku lesa-wa mvula, aba baletelea mupashi pe abo,
kyakiine, ’mambo abo bashinkwile michima yabo kukyokya.
Bino akya kyajkinga mupashi watama!
82 Nanchi bantu bavula leelo babena kushinkula michima yabo
ku kintu kyatama! Anweba ikalai na mupashi kijitu bulongo,
bino bimye byavula kileta kwipachikaKyambo, ne kwambamba,
“Moba abya kukumya apita! Kechi kujipo kintu kyakwamba
mba akye nangwa kyokya ne.” Vulukai, awa ke diabola uji
na kipimo kya Bwinakilishitu. Lesa tukwashai kimye atweba
byotubena kufwenya kwipi pacheche kukikye, amba anweba
mumona kyokya, mwamona, amba ke mupashi watama uji
na sambu ya Bwinakilishitu. Pakuuba kechi ye Mupashi wa
Kilishitu ne, mambo Mupashi wakwa Kilishitu wiya ku Kyambo
kimye kyonse. Aye kechi wakonsha kukana Kyambo Kyanji
Mwine ne.
83 Pano, kimye Bwinakilishitu po bwaishile ku Loma, Loma,
mu muzhi wa bena Loma, bajinga na foolo aduleendi ma tempo
abantushi mukachi kabo kishimikwa kyalepa mamailosho-
sebeni. Foolo aduleendi matempo abantushi, kabiji abo bajinga
na balesa babo ne byabulesa bwabo. Balesa ne bwabulesa
bwabo, “banakazhi ne banabalume.” Balesa, foolo aduleendi
bapusanapusana. Langulukaipo pa kikye, foolo aduleendi!
84 Pano, abyo Paulo byo ataine kimye aye kyo aishile ku Loma.
Abyo byo byajinga Akwila ne Pulisila byo batuminwe kufuma
ku Pentekositi kabiji ne kushimika kipwilo mu Loma; abya
byobya abo byobaishijile kokwa, bantushi bantu babupopweshi
kya bankishi. Kwajinga bantu pepi nobe tuu milyoni mu Loma,
bakumenye Loma; abo baji, bazha, ne pangye ya baji pangye,
kabiji ne bikwabotu, pa bantu tuu milyoni. Bino abya bibumba
bya mu Loma byajinga byalepa sebeni mailoshi. Kabiji mukachi
mwa byobya sebeni mailoshi, konka ku maulu amutumba,
wajinga foolo aduleendi amatempo abantu babuntushi, bantu
babuntushi babalesa kabiji ne byabulesa.
85 Pano, Amiwa nakonsha kutemwa kwaambapotu kakimye
kacheche pakintu kimo akyo Amiwa kyonatola kufuma
kumashimikila apita, kabiji Amiwa njina kintu kumo konka

kuno ne ami. Musangomoba twelejile abomubupopweshi, bushe
abo baishile byepi mubupopweshi? Bushe aba bantu babuntushi
baishile byepi mubupoweshi? Kintu kitanshi kyo aubile ke kuya
ku tempo kabiji ne kutana pulisiti, pulisiti wabutushi. Nanchi
aye wafwainwa kumupa bupe bwa mali avula bingi, kabiji
nanchi mulambo, wa banyama, mukusangajika lesa amba aye
akonshe kwaamba kwi aye.

86 Kabiji mu bimye bimo, mu tempo umo, mukekala mwakila
musango wa lesa wapusanako. Kwakonsha kwikala “balesa,
byabulesa bwanji,” kabiji ne bintu byonse bikwabo, mu tempo
umo.

87 Nanchi pulisiti wa butushi…Aye wayile na kumupa
mali, kabiji awa pulisiti wabuntushi wakonsheshe kumupa
jikwabo kandulu, kimye kyonse kitwajijika kandulu. Kabiji
nanchi awa mupopweshi wasendele ake kandulu, panyuma
aye walipijile pulisiti, kusenda aka kandulu kabiji ne kuya
konka kukitapisho kya bankishi lesa wanji amba aye wakebele
kwaambapo. Kabiji pa kino kitapisho kyajinga mujilo, apo
kitapisho po kyafwainwa kusokwa. Apa ponka pamaulu
akyokya kibumbwaloba, kikantampe kyabuchimba wa tempo,
nangwa—nangwa bankishi, kabiji aye watolele aye temp-…ake
kandulu kabiji ne kufika konka kufuma kukitapisho kyamujilo,
kitapisho kyamujilo kyabupopweshi bwabankishi, aye wafikile
kukandulu kabiji ne kuya konkakwa namaulu bya ku—bya
kukitapisho konka kumeso a—a bankishi, kabiji kyaikajikilwe
kukake kandulu panshi. Kabiji nanchi panyuma aye yakwikala
nakandulu panshi…

88 Amiwa naketekela mba ke lesa umo mukachi ka ba lesa
bakwabo mwakonsha kuyuka akya kimo kyakilumbwalubwa
kyaketekelwe kwikala monka, anweba mwayukatu, mukwiya
kunyuma kokwa ne kwaamba kwi aye. Kika kandulu, Amiwa
kechi nayuka ne. Bino aye wabibikile kandulu panshi, konka
kukitapisho kyamujilo.

89 Kabiji nanchi aye wakonsha kubwela jijibiji monka mufulo
watambanako, kabiji aye wakonsha kwiya aye mwine monka
mufulo. Kabiji kookakwa aye ukabika mweo wanji yense,
bulume bwanji bonse mu milombelo yanji, kabiji ne kulomba
kwi awe lesa mukatampe wa mu musango umo, ke kulenga-
lwitabilo, ke mwaila mafujisho amambo awama a lesa, lombai
kuyiwe lesa kwiya panshi monka mukipashang’ano kabiji ne
kwaamba kwi aye.

90 Ke kyaambiwe mba “Kimo kyabyabumfumu kyakonsha
kwikinyemesha kwi aye mwine kumeso akyokya kipashang’ano
kya Apollos amba aye kine wakonsha kwamba mba waumvwine
mawi abena kufuma ku mutwe wakutempo-…kufuma mu—mu
bankishi, na kwamba kwi aye.” Na kumumanyika aye mwine!

91 Mwakonsha kwamba pa kikye kifulo, “Mulongo Branham,
bushe waumvwine jiwi nyi?” Amiwa kechi nazhinauka ne
bino aye wikyubile, bino jajinga jiwi jakwa diabola. Kechi
kwajingapo kintu kya kwamba mba Yupita, lesa umo, kabiji ne
bonse bo balesa bakwabo bo bajinga nabo ne.
92 Bino abo bamanyikilwe kwi abo bene, kabiji abo babikile
kokwa kabiji bapopwejile, bapopwejile awe lesa wakukumya
amba abo bayukile kintu kyakokwa, kasa aye mupashi wanji
wajinga nkishi amba abo balanguluka aye watajile nobe byobya.
Abo balengele akya kipashang’ano kyakwa aye, kabiji amba
kyatainwe wajishuko ne aye.
93 Nanchi abo balengele awa mulambo. Nanchi kimye aye
byoajinga aye mwine byonsetu kasa abena kwingila konka
muyiwe musango wauvwino, aye waya peulu jibiji ku meso a
nkishi kabiji ne kino kimye pulisiti wa butunshi wamuletele na—
na kajo ne kutoma, kabiji wabikile konka kumaulu akwa nkishi.
Kabiji pano…(Pano, Amiwa…njinakyo kyanembwa papo pa
yiwe peji, Amiwa mbena kwikitanga. Mwamona?) Kabiji aye
wakonsha kuya kokwa kumaulu akyokya kinkishi, ne kusenda
kimo kyabyakutoma byamulambo kabiji ne kufyopako, kabiji
byavula byabicheche bya kajo, kabiji nanchi ne kwibitulwila
konka kumaulu akwa nkishi.
94 Kika aye kyo aubilenga? Kwikala na lumvwang’ano lwa
bupopweshi na bademona; kushilang’ena na badiabola, ba
lesa ne byabulesa. Kijitu ke—ke kipasha kya Bwinakilishitu
kushilang’ena ne Kilishitu, kuja kijilo. Amba akya kyajinga
musango wakipwilo kintashi nangwa bakang’enda batanshi mu
Mambo awama (aba baishile ku Loma) bataine kuuba mba,
wajinga mu baabo bantu mu yiwe musango wa bupopweshi.
95 Baela wajinga lesa wayukanyikilwe munkulo yonse, na
byabupopshe wabankishi, wajinga na Baela (B, kyabubiji a, 1),
aye wajinga lesa-wajuba. Kabiji pano wajinga na—na mukazhi,
lesa-wa ng’ondo, lesa mwanamukazhi wabula kaneeneno,
Ishitar, I-s-h-t-a-r, Ishtar. Kabiji ne akyo kyaambiwa mba, A-
s-t-a-r-t-e, “Astarte.” Kiji pa koini wa bena Loma. Aye wajinga
watelwamba lesa wamukazhi wabyabulesa, lesa wamukazhi
wang’ondo, nangwa “inamfumu wamwiulu, inaja balesa,” ke
lesa-wang’ondo. Kabiji ne lesa-wajuba wajinga Baalamu.
96 Kyawama, peepi nobe bonse bantushi bapopwejilenga joja
juba. Ne bena India baubanga kintu kimo kimye—kimye kyo
twaiya, twatana America muno, kimye America kyo atatwile.
Iyai, bashabo baishile kuno, abo batainwe amba bajinga
kasa babena kupopwela awa—awa juba. Mambo, mu kikye,
bapopwejilenga.
97 Abyo byobyo bapopwejilenga balesa ne ba babakazhi mu
Loma, kimye Mwinakilishitu kyo afika ku Loma.

98 Pano, mwaila kwenda kwami, Amiwa namona akya
kyakupopwela bankishi kechi kyapimpwile ne. Kabiji
nangwabyonkabyo akya kyajinga kyakiine kya Bwinakilishitu
kyapimpwilwe. Bonse babiji ba kwachijile bifulo byabo,
kabiji bakooba poso Kwiya kwa Nkambo Yesu. Pa kikye
Amiwa nakonsha kutemwa kwamba pa kakimye kachechetu,
pakuuba mba anweba mukwatakanye mulanguluko wa kikye,
kabiji umvwe anweba mwi ba bumupashi mwafwainwa
kwikikwatakanya.
99 Mambo awa Baela wajinga lesa-wajuba, kyawama, aa
makeke alengelwe ajinga akwa…Kabiji Yelemiya waambile
mba kuno, atweba twaamba pamineti acheche apitapo,
banabakazbhi balengele makeke akwa Baela, lesa-wajuba.
Mambo, anweba mwatana amba akya kyajingatu kicheche
kyapalutwe, akya kiji monka mukyapitala, inge anweba
mutanga, akya kyaamba mba, “Inge atweba kechi twakonsha
kupopwela Baela ne nanchi atweba twafwamo mukunkakalwa,
mambo Baela wajinga lesa wabanabakazhi.” Mu mu byambo
bikwabo, “Atweba twayuka amba juba jalengelwe abya bijimwa
byakoma.”
100 Pakuuba ngauzhi wibabujile mba, “Ke mambo akuuba mba
mwakana Lesa, oene mambo semi bobe kyo abujila kukoma.”
101 Bino abo bapopwejile Baela, baambile mba bakonsha
kupopwela, bapaine byamilambo kwi aye.
102 Bino, inge Baela ke lesa wazhokoloka…(Pano, kwatakanyai
kikye, kyambo pa kyambo, kabiji mukatambula byashala,
mpelo ya iye Mbila.)…lesa wajinga wazhokolokwa na
lesa, ke lesa-wajuba, abo ye bajinga nanji mukantampe
walubemba wabuchimba amba wakonsja kumwesha aja
juba ne kumweka nobe mujilo. Kabiji nanchi awa shinkwa
wajinga Yelemiya waambile kuno amba abo ke…ke
mwanamukazhi wakonsheshe kulalaula awa keke wakwa
Baela, akya kyalengelwe kuzhokoloka nobe juba. Kyawama,
nanchi, kyabikilwe pa kitapisho, kya buntushi, kya kijilo, kabiji
wazhokoloka nobe juba nangwa nobe ng’ondo, mambo wajinga
lesa-wajuba nangwa lesa wa ng’ondo.
103 Ke…Balaamu wajinga, amba atweba twaambile mba, “Ke
lesa wabana bakazhi, aye walengele byonse bintu kukoma.”
104 Pano, akya Kipwilo kintashi kyatalang’ene nakyokya kimye
kyabena Loma. Kabiji kyaambiwa ne kuketekela ku kipwilo kya
Benaloma, nangwa ku kipwilo kya leelo, nangwa mba kipwilo
kya Katolika wa ku Loma, akyo kyatelwa mba “Katolika…”
105 Atweba bonse twi ba katolika. Atweba twi Kipwilo kya
katolika, atweba twi ba katolika. Ba katolika kyalumbululamba
“ntanda yonse.” Kabiji atweba twi Kipwilo kya ntanda yonse
kya Lwitabilo lwa batumwa. Ee, mwane. Paji lupusano pakachi

ka bipwilo bibiji; umo wajinga katolika, wa ku bonse, batumwa;
mukwabo wajinga Katolika wa ku Loma.
106 Kabiji kyaambiwe mba Petelo…nangwa abo bekiketekela,
mba Petelo waimikile kipwilo kya Benaloma. Amiwa nakeba
Kinembelo, Amiwa nakeba kifulo akyo anweba kyo mwakonsha
kwamba mba Petelo wajinga mu Loma na musango uji yense.
Nobe byonka byaamba kipwilo kya Benaloma, “Aye wajingako
kufuma mu 41 kufika ne ku 46.”
107 Kabiji, akya kyajinga kyonkakya kimye, Kaladesa wajinga
mfumu waku Loma, ao walengejile Bayudeya kuya. Tangai
Byubilo, kyapitala kyabu 18, kabiji mukatana mba Paulo,
byo aile aye mu Efisesa, aye wataine Akwila ne Pulisila,
ao wajinga Bayudeya, kabiji bamusendele mu kimye kya
kumanyikwa, kabiji bajinga muno mu Palasitani jibiji mambo
Kaledesa wakambizhe ba Yudeya bonse mba bafumeko,
bonse babiji Benakilishitu ne orthodox. Akwila ne Pulisila
batainweko kipwilo ku Loma, kabiji bafumineko mambo a
kipamo kya Kaladesa, batwajile kipwilo kyonse…nangwa mba
Benakilishitu kabiji ne Bayudeya bonse bafumine mu Loma.
108 Pano, “Petelo byo ajinga bishopu wa kipwilo,” kabiji Amiwa
nakonsha kwimumwesha Kinembelo, kufikatu ne pepi nobe
myaka sebete, kyakuuba mba Petelo kechi wajinga kufuma mu
Palasitani ne. Monka mu Kinembelo! Kabiji anweba mwamba
mba “Petelo waipayilwe ku Loma, kabiji Paulo wafumishepo
mutwe wanji ku Loma.” Ao ke mafujisho abandemona. Amiwa
natanga byonse byamafujisho abuntushi Amiwa nakitana akya,
kabiji kechi kujipo nangwa umo wa mwiabo united states kintu
kimo pe Petelo nangwa Paulo (nangwa umo ne) waipailwe
mu Loma. Mu oa mafujishi abuntushi atanshi ao atweba
otwakonsheshe kutanga, kechi kwajingapo muntu waambilepo
kiji kyonse pakyokya ne. Aye kechi byo ajinga ne! Ke mafujisho
abandemona.
109 Amiwa kuno naletela patoka byabutunshi abantu, nanchi
atweba tu—tusa kuuba kyokyo na bukwasho bwa Nkambo ne
KyamboKyanji, monai, kwimumwesha kipwilo byo kiji. Anweba
mubena kubijika pa “Katolika!” bino pembelaiko mamineti
acheche.
110 Pano, bino, twatana kuuba mba panyuma ya Akwila ne
Pulisila (mwaila Kinembelo) byobatwajilwe ku Loma, akya
kipwilo kicheche kyashajile bwanabwashiwa, byonsetu bintu
byashajile momwa byaalwilwe ke byabuntushi byabantu aba
baishile mu kipwilo kya Benakilishitu mu Loma, akya kipwilo
kintashi kwajingaAkwila ne Pulisila ne bakwabotu baikajikilwe
monka mukipwilo ne kutundaikwa.
111 Nanchi atweba twatana mba, monka mobaijiletu abo,
amba abo balengele abo bene babishopu babo basendele
monka mwaila mafujisho abo, kabiji nanchi baalwile abo…

mukutana jishuko kumfumu, Kosintatino ne boba baishile
palutwe, mukutana jishuko, mambo abo bajinga bamembala
baimena nabyamulwilantanda byakwachile-ponka akya kyalo.
Abo baletejile ba membala ba kipwilo, ne kwibatwezha
mukachi (“kyalumbuluka”) kwisololatu, kwakubula kuyuka
byavula pe Lesa kukila ne bantu bamo abo baji mu America
leelo jino; nobe byonka biji akya kwaambiwa, akyo kyajinga
kyabaya kyakwiiambila mukanwa kabo nakutela Kilishitu,
Lesa mukwabo kukila awa lesa wabo. Kabiji amwa monka
baikajikile boba, monka mwaila buuku wamizhilo yabo ya
kipwilo, byakusangalala bhyabuntushi.
112 Pano, aye pulisiti wa ku Loma, nanchi baitabizhe bibye pa
kuja kijilo, kintu kitanshi kyaishile kya kulenga kijilo, mukifulo
kyakutebula paselo nobe Mubiji wa Kilishi, abo bakonshe
kuleng kyazhinguluka nobe juba nangwa nobe ng’ondo.
Kabiji ne buji leelo jino kyakishala kyazhinguluka! Kyakiine.
Kyakishala kyazhinguluka kya wafa, kabiji kechi kyatebuka
nobeMubijiWanji ne. Ke kyazhinguluka ne kukunekena. Pulisiti
mwina loma leelo jino waikala wazhinguluka wafa konka
kukitapisho ne kwita “Awa Mubiji wa Kilishitu mucheche.”
113 Pano, kwajinga kimiko kikantampe pakachi kabakulumpe
ba Episikopu, ne bakwabotu, kabiji kipwilo kya Katolika kiji
pa yewa mutwe, kana ye yenka mucheche Mubiji nangwa
kyaimenako Mubiji. Awa Katolika wabena Loma waamba
mba, “ke yewa Mubiji wamucheche,” mambo akya kyajinga
mubiji mucheche wakwa Baela (lesa-wajuba) awa wasamine
aye mwine pa yewamusango walubemba kabiji abo balengele
kyazhokoloka. Kafwako tebulu Mwinakilishitu wazhokoloka
shinkwa ne!
114 Nanchi bakebelenga kilungi kya kumusela, ne bikwabotu,
byonka byo baubile mu bupopweshi bwa buntushi; ne kuleta
banabakazhi, ne bikwabotu, byonka byo baubile kimye kyonse,
nobe bantushi kwi lesa, kabiji ne bikwabotu. Pano abo
basendeletu Astatu kabiji ne kubika konka kwi Maliya,
balengele aye inamfumu monka mwiulu. Abo basendele Yupita
ne kubikapo Petelo. Kabiji aba bajinga na lufujisho lwabuntushi,
monka mundoonda ke kububa amba abo bajinga na…
115 Kimye Akwila ne Pulisila babwelele, pa myaka satiini
a bufumu bwa Kaladesa, nanchi kimye abo pobabwelele
jikwabo abo bataine mu kipwilo kyabo kyapwijijika ne kupewa
kubupopweshi bwabankishi, bino wajinga wakoma na byavula,
byabaya bingi.
116 Pakuuba mba kilete kikye, kine bafwainwa kufumyako
Baibolo. Bino, Amiwa ne mwina Irish, Amiwa njina kyo batela
mba Bishinka Bya Lwitabilo Lwetu lwikalatu na pulisiti, kabiji
ne bikwabotu. Kabiji Amiwa nayuka kikye, na misambo ya
kwiipuzha ne mikumbu ku mapulisiti, pulisiti kechi wakonsha

kupachika Baibolo ne, aye Baibolo ke buukutu mukwabo kwi
aye. Kimye awe Bishopu Sheen waambile mba, kuno pepi nobe
myaka ibiji yapitapo, amba “Muntu yense waesekele kuketekela
Baibolo, kyajinga nobe kweenda monka mumeema abuchimba.”
Abo kechi baketekela Kyokyo ne! Batatwile kabiji baambile
mba, “Lesa uji mu kipwilo Kyanji, kechi Kyambo Kyanji ne.”
117 Awe pulisiti ao uji kuno monka mumukwakwa, amba
waishile namisambo katatakatu, peulu papo pa Muchima
Wazhila, aye waambile kwi ami…nangwa kino kipwilo pa
mukwakwa, Amiwa nalubamo byo kiji. Amiwa naketekela
kitelwa mba Muchima Wazhila. Aye wayishile kwi amiwa pa
lubatizhilo, Maliya Elizabeth Frazier ao wabwelele panyuma
kabiji waalulukile ke Katolika. Waambile amba, “Bushe anweba
mwamubatizhe aye nyi?”

Amiwa naambile mba, “Ee.”
Waambile mba, “Bushe anweba mwamubatizhe byepi?”
Amiwa naambile mba, “Mu lubatizhilo lwa Bwinakilishitu.”
Aye waambile mba, “Wikitazha muka?”
Amiwa naambile mba, “Kujitu lubatizhilo lumo lwa

Bwinakilishitu.”
Aye waambile mba, “Wikitazha muka, kupichila mu

kwibizha mu meema?”
Amiwa naambile mba, “Ee, mwane.”

118 Ayewaambile mba, “Anwebamwibezhemu jizhina ja ‘Taata,
Mwaana, ne Mupashi Wazhila’?”
119 Amiwa naambile mba, “Alo kechi ke lubatizhilo lwa
Bwinakilishitu ne.” Amiwa naambile mba, “Lubatizhilo lwa
Bwinakilishitu lubena kwibizha mu Jizhina ja Nkambo Yesu
Kilishitu.”
120 Aye wikinembele. Aye waambile mba, “Obewa wakonsha
kuchipa ku kikye kije, nangwa, akye kibena kwamba kwi ba
bishopu?”
121 Amiwa naambile mba, “Inge kechi mwakonsha kuketekela
kyambo kyami ne, mulekai obe kwakubula kikye.” Amiwa
naambile mba, “Amiwa kechi nchipa nangwa kimotu ne.”
Mwamona? Kabiji aye waambilemba…Kabiji Amiwa naambile
mba, “Kechi ukekalewa bwitote ne,mwane, binoAmiwa nayuka
mba Baibolo waamba mba, ‘Kechi muzhijike mwiulu nangwa
pantanda ne, mambo ke kunyata maulu Anji,’ ne bikwabotu.
Atweba kechi twafwainwa kuuba kyokyo ne.”
122 Waambile mba, “Ke kyenyi, kipwilo kya Katolika byo
kyabatizhanga byonkabyo.”

Amiwa naambile mba, “Kimye ka? Kimye ka?” Mwamona?
Bino baambilenga mba be kyubile.

123 Mambo, kwamba patota, bajinga, kabiji atweba bonse
twajinga umo kuntendekelo, kabiji kiine kintu kintuntulu
kyaishile kufuma ku Pentekosito. Ayo yo ntendekelo ya kipwilo
kitanshi konse, muntu uji yense wakonsha kwambapo. Akya
Kipwilo kya kyatatwijilwe pa Pentekosito, na kyakupitamo
kya pentekosito, bantu ba ki pentekosito, lubatizhilo lwa
pentekosito. Bonse bafumine ku kipwilo kitanshi pa Pentekosito.
124 Pano, monai. Pano, atweba twatana kuuba mba abo
bafwaijilwe kufuma mu lufunjisho lwa mu Baibolo pakuba
mba abye bintu bikale mundoonda byakutokesha pamuchima
mamfumu ne bintu bikwabotu, mukuleta monka mumafujisho
abantushi.
125 Pano, talai. Petelo wajinga Muyudeya. Abyo ibyo nyi? Bushe
anweba mwakonsha kulangulukapo Wazhila Petelo wajinga
nayewa mulanguluko wabikilwe nankishi monka mukipwilo, ke
Muyudeyawakainwe nangwa kutalamukuzhokoloka awa nkishi
nyi? Kana anweba angilangulukaipo aye waubilenga bintu nobe
byobya? Kechi Petelo! Bushe anweba mwakonsha kulanguluka
aye kwamba mba, “Byonse byo nanemba kunyuma kokwa ku
ntendekelo byonse byaya mungi, Amiwa nsakwibataya ponka
pano. Amiwa nsakwikala nobe mupashi mu kino kipwilo kya
Benaloma, kabiji ne Amiwa nkekajika bubaana…”?
126 Kyawama, kyafwainwa kwikala muntu wapimpulwa. Onkao
mambo, pakuuba byobyo, batatwile kutatulamafunjisho a bantu
amba “Petelo wazhikilwemu kipwilo kabiji bashile mikambizho
yonse ne abo, kabiji bajinga kipwilo kitanshi kya Katolika.”
Abo kechi byo baji ne! Kechi kujipo Kinembelo ne, kechi kujipo
jishimikila nangwa kintu kimo kya kwikishinikisha ne; kafwako
nangwa kimo ne. Abo kechi byo bajinga ne.
127 Kabiji awa pulisiti wa butushi wa kipwilo kitanshi kya
Benaloma kijitu pamo nobe leelo. Abo baketekelamba amba awa
shinkwa yemubiji waKilishitu, amba akya bimye bimoKilishitu
waishile konka ne kutoloka monka lubaji lumo pa shinkwa
wajinga ponka pakitapisho (amba alwa lubaji lusakunkosha
kwikala monka bulongo). Mwamona? Kuketekela…Kabiji ao
oene mambo Katolika kyo waketekela mba wafwainwa kuya ku
kipwilo na kupopwela,mambo “Lesa ujimu kyokya kipwilo.” Ao
oene mambo kyo bafukama ne kwabuka abo bene, kuzhokoloka
kipwilo, mambo “Awa musango wa shinkwa ye Lesa.” Kechi
kintu kikwabo bino kana kwimenako awaBaalamu lesa-wajuba,
kechi kujipo Kinembelo kya byonse ne! Ee, akya kyazhokolokele
wafa kasa alala konka kukitapisho.
128 Pano, onkao mambo, abo kechi baswile lufunjisho lwa
Bwinakilishitu ne Irenaeus, Polikapu, kabiji abo balongo
batanshi, Paulo…Atweba twatana mba, mwine mwana
wabwanga wakala wajinga…waikajile myaka yavula, wajinga
Yowano. Aye waikajile pa myaka isatu, pa Patamosa, mambo

wajinga na sukuulu. Aye watwajilenga nagwa watambwilenga
Kyambo kya Lesa, mukwikibika Akya pamotu, aa Makalata
onse pamotu. Abo bamutaine aye kabiji ne masukulu anji kasa
abena kubiwa, kabiji abo bamufumishe pakachi kabo pa myaka
isatu (panyuma ya lufu lwa awa mfumu wazhila wabwezhiwe
jibiji), kabiji pano popo anembele Buuku wa Lumwekesho.
129 Kabiji pa kwamba pa “Lesa mu kipwilo Kyanji nangwa Lesa
muKyamboKyanji?” Aye BaibolowaambambaKyambo ye Lesa.

MuntendekeloMwajingaKyambo, ne kyokyaKyambo
kyajinga na Lesa, kabiji akya Kyambo kyajinga Lesa.
Kabiji akya Kyambo kya alwilwe ke muntu, ne

kwikala waikelenga muno mwetu,…
130 Kufumyako ne, lufunjisho lonse lwa kipwilo, lekai kikale
Baptist, Presbyterian, Methodist, Pentekosito, nangwa musango
yense mo kyaikela, kechi kwakonsha kwikala kalata na
yiwe Baibolo ne, kyatama! Mambo Yoano waambile mba
mu kitulu kya Patamosa, Mupashi Wazhila, nangwa Kilishitu
waambilenga kwi aye, amba akye, “Inge muntu uji yense
ukafumyako kintu kimo kwi Akyo nangwa kubikapo kintu kiji
kyonse kwi Akyo ne…” Nanchi musango anweba momusa
kuyila ne kuvwanga alwa lufujisho lwa baku-kupopwela
byaimenako, mukulenga balesa basatu mu Umo, kabiji abye
byonsetu abye byalamata kulufujisho lwabantu abyo Kipwilo
kintashi kechi kyabujilwepo ne kabiji kyajinga kyaimena
kyokya?
131 Akya Kije Kyanekiya, nangwa kyajingatu amba Aye
wajinga nabintu bisatu angwa kintu kimo, akwa kwipachika
kukantampe, abo bakamonyi baishile kokwa, bamo baji na—
na…Mwanamulume umo, ba—ba bishopu, basapwishi baki
pentekosito, mukubika kwamaboko pabakolwa, abo babikile
nkoto yakaba pamaboko anji ne kukoka akwa kuboko kwanji
jikwabo nobe bibye. Bakwabo, baimana, akwa kobatola mpoko
kabiji ne kwibasa monka mumeso anji, kyamwekele nobe
jibumba ja bakamonyi baimene na kikye Kyambo! Aleluya!
Bamvwangakenye mashi abo na bangauzhi bakala. Akye
Kyambo, mulongo, Ke Kyambo kya Lesa.
132 Kimye abo bantushi bantu byobaalukile, baletelwe monka
mubibye byaaimenako bya Bwinakilshitu. Abo kechi bakonsha
kwingijisha Baibolo mukwabo ne, mambo Baibolo washimuna
kikye. Kabiji bakemubuula leelo amba kechi baji…abo kechi
baketekela Kyokyo ne. Baamba mba, “Kijitu bulongo, pakuuba
kipwilo ke kyambo kyapelako.”
133 Kyawama, atweba twatanatu kintu kimo mu Pentekositi.
Kechi mwafwainwa kwamba pa “Katolika,” ne inge atweba
twazhatwa, ba Methodist, Baptist, kabiji ne bonsetu.
134 Anweba ba Methodist, nanchi mwazhila bingi, kika kyo
mwaipaya Joseph Smith? Awe ke America kabiji ne nsambu ya

kupopwela. Amiwa kechi naketekela byaambile Joseph Smith
ne, bino kechi wajinga na nsambu ya kumwipaya ne, ibyo,
Mormon.
135 Anweba Baptists, bushe baanga baji muno baalulwa?
Anweba bonse mwashala?
136 Kabiji Pentekosito, nobe mwazhatwa anweba bonse
bashala, baikala ke jilaya jabula jicheche kabiji ne jibumba ja
bakafutufutu. Kabiji mukifulo kya kwikepesha ne bulume bwa
Mupashi, uji na Kyambo kwakubula Mupashi. Kabiji anweba
mwauba kyabulemo kyabaya bingi akya anweba kyomwakonsha
inge mwajinga nobe bakwabo bashala. Nekubwela monka
mumafunjisho abo abyakisangajimbwe byamisango yonsetu
yamilanguluko yabalesa basatu, kabiji misango ikwabo yashala,
anweba kechi mwakonsha kwikishiniikisha na Kyambo ne.
Akyo Kyambo kyapusanako nakyo. Ke kyabulanda bingi,
kyabulanda!
137 Nanchi kimye kyo balengele kipwilo kitanshi kya ku
Loma, Bwinakilishitu, amba bapalang’anye Baibolo; kabiji ne
kusenda abye byakisangajimbwe, monka mundoonda yangubilo
yabyo, abo bajinga nayewa musango wakunyuma, nanchi
baambile mba, “Petelo wajinga papa mutanshi wa ku Loma.
Kabiji wajingatu monka mu yewa musango,” byo baamba.
Kyawama, twayai twambe mba aye wajinga, bushe Petelo
wakonsha kubwela ku Byambo bya Pentekosito? Bushe anweba
mwakonsha kulanguluka mba Muyudeya waikala akubika
nkishi nyi?
138 Kabiji inge Amiwa nakonsha kushinikisha kwi anweba
kupichila mu Kyambo kyanembwa mu Baibolo, monkatu mu
moba ne myaka, amba Petelo kechi washile Palasitani ne
pakuuba kimye kimo (kabiji wayile ku Babilona konka ku
Ufuleta), kechi kyajinga mu Loma ne, monka mu Binembelo,
ABYO BYOBYAAMBA AYE NKAMBO! Ke mulanguluko wa
bumuntutu.

Pano atweba twailenga na kuleta abya byalumbuluka bya
monka bya Kipolotesitanti.
139 Talai pa Pentekosito, kwakubula kutambula Kyambo. Ikala
na kyokya Kyambo kabiji kimye kyonse uji bulongo; mfumako
ku Kyambo, ukaya kuji konse.
140 Kuno kimye kimo kunyuma pa mbung’eno ikatampe
ya sukuulu wa ba Pentekosito, mwanamukazhi waimana,
kwaamba munjimi, kabiji ne kuvulang, anya lwito lwa
kukitapisho. Kabiji abwa bufuku abyo Amiwa byo nabwelele,
Billy wakumenye kokwa, waambile mba, “Wayuka kine kintu
nyi? Awa mwanamukazhi waambile mba wajinga na mbila
ikwabo bufuku buno ya kupana.”
141 Kabiji Amiwa natajile pa mwanamukazhi, waichikile nsuki,
kabiji wavwajile kivwa kyakwata pamubiji pakumutala aye nobe

wabikilwe ponkapa, kasa aikala byobya na nsuki yanji, na
kundosa masokoshi anji, Amiwa nayukile mba ubena kutoloka.
Kabiji watolokele peulu, kabiji Amiwa naambile mba, “Ikala
panshi.” Watwajijiletu nakuya kulutwe. Amiwa naambile mba,
“Wang’umvwa nyi? Ikala panshi!” Oo, ami.
142 Kimye abyo Amiwa byo nalupukile abwa bufuku, kwajinga
foolo nangwa faivi bantu bakumenye kokwa nanji, waambile
mba, “Anweba mwamufichishe pa muchima Mupashi.”
143 Amiwa naambile mba, “Mupashi yense Amiwa ye nakonsha
ku mufichisha pa muchima Kyambo kya Lesa kyafwainwa
kufichisha pa muchima.” Amiwa naambile mba, “Bushe Baibolo
kechi waamba mba mupashi wakwa ngauzhi ukokela ngauzhi
nenyi? Inge aye ubena kushimuna, bungauzhi bwa—bwa…
Kwamba mujimi ke bungauzhi inge kyalumbululwa.” Amiwa
naambile mba, “Nanchi mulekai apembelele poso Amiwa
napwisha, nishi wakonsha kwikala nanji.”

Aye waambile mba, “Pakuuba anweba mubena kufunjisha
Kyambo.”

Amiwa naambile mba, “Akyo ikyo Amiwa kyo naimenapo.”
144 Aye waambile mba, “Wajinga na kintu kipya kabiji kya
kufumaMwiulu, kintu kimo kyapusanako naKyokyo.” Inge akyo
kechi byokiji ne ku Bukatolika Bwakiloma Amiwa kechi nayuka
byo kiji ne!
145 Lekai kyambo kyonse kya muntu kikale kyabubela kabiji
mupashi yense ekale wabubela, kabiji Kyambo kya Lesa kikale
kya Bukine. Kyambo kya Lesa kyo kitanshi!
146 Lukatazho lweepi leelo, baji na lumwekesho lwabaya bingi
ne bintu bya bubela. Kibena kwibakatazha abo bene monka
mwa kabiji ne kushinkunka kwa michima yabo kwi diabola,
kyalinga mba bekale na Kyambo kya Lesa. Alo lolukatazho
lujiko, alo lolukatazho. Bantu, bakinshika, bakishika, bantu
bawama, bino kuuba mwibabuula ne. “Kyawama, twaketekela
kikye, nobe bantu ba ki Pentekosito.” “Atweba twaketekela
kikye, nobe bantu ba Baptist.”
147 Amiwa naketekela Kikye mambo Ke Kyambo kya Lesa!
Amiwa nanunusha uji yense kwiboolola Amiwa. Mwamona?
Abyo ibyo. Akye ke Kyambo! Ikala na Kikye, Akye kya kine!
148 Nanchi balengele kipwilo kitanshi, kipwilo kitanshi kya
Katolika wa ku Loma. Kabiji mukifulo kya kumwita…aye
bishopu, ao kimye kyonse ye bamutelele, pano bamutela mba
“Taata.” Abo bakikyubatu. Kabiji baamba papo, “Anweba
mwafwainwa kwikiswa, amba awe wafa yeMubiji wa Kilishitu.
Kabiji, palepa bingi, pulisiti ke lesa, mambo Lesa waketekelwa
kuteleka ku jiwi ja pulisiti akyo kyapimpula wafa kufika ne ku
mwine Mubiji wa Kilishitu.” Kabiji pano banabalume bajimuka

balekele kyokyo bawamisha pa kikolomeno kyabo! Oo, ami! Oo,
byo…
149 Pakuuba bapopweshi bakine, ba kinebishopu, baikele na
Kyambo. Baikele ponka pa Kije kya Nikeya, bajinga na kyokya
Kyambo ponkapa. Ee, mwane. Baishile nobe bakamonyi, bintu
byonse bikwabo, bino baikele na kyokya Kyambo. Abo kechi
bakebelenga kupopwela bakishi ne.
150 Kabiji Amiwa nakeba muntu umo nkumwesha paji Wazhila
Patrick waki Katolika waku Loma. Kechi kujipo kintu kya
musango yeo ne! Aye waimenejile kipwilo kya Kiloma. Aye
wajinga mwipwa wa Martin Wazhila. Amiwa natangilenga
kuno, monka mu…ke mwanamukazhi wanembele mba
ke…Hazeltine, Mrs. Hazeltine, Kufumyakotu akya Kije
Kyanikeya, waambile amba aye waile na kitupa kyakwa Oxford
mukusenda—akya kitupa, ne kwikifumya, Ke Bumi bwakwa
Wazhila Martin, kabiji awe mulongo waambile mba, “Bino
aye kechi waitabilwe ku kipwilo kya bena Loma ne.” Kyakine
ne, aye wapachika kintu! Kabiji nanchi wikyubile Wazhila
Patrick. Awa muntu waikele na Kyambo kya Lesa washimikile
masukuulu abo, bafumineko ku byobya bintu.
151 Pano, atweba twatana kuuba mba, nanchi byokiji ne leelo.
Akya kipwilo Kyakiloma kyatwajijikiletu bulongo mumusango
umo wabo nakuzhokoloka nabyatobala, mukuketekela mba
Kilishitu usa kwiya na kutoloka. Kabiji, telekai, mwayuka
pulisiti utoma binyu? (Kimye, abo byobatolele alwa lubaji
lumo, “Aye wapitaijile kapu umo mukwabo.”) Bino, mu
musango wa butunshi, ba mapulisiti batoma binyu. Mwamona?
Anweba mukijitu…Mutunshi! Byonka byo kyajingatu. Abo
kechi batako muchima ne.
152 Abo bakubuula mba, “Amiwa kechi nakonsha kwamba kwi
anweba pa Baibolo ne.” Awa wamwingilo, nangwa pulisiti,
waambile kwi amiwa kookwa, amba, “Mr. Branham, ubena
kweseka kwamba pa Baibolo, Mbena kwamba pa kipwilo.”

Amiwa naambile mba, “Lesa kyo Kyambo!” Ibyo. Pano,
kijitu bulongo.
153 Atweba twatana mu kikye, kufika ne buji leelo, oene mambo
kipwilo kya Katolika wa ku Loma kyo kyafwainwa kuya ku
kipwilo na bupopweshi. Abo babulwa amba “Lesa wazhokoloka
nobe wafa, waikala mutambanako.” Mwamona? Bushe anweba
kechi mwakonsha kumona awa ke mutunshi ne? Kine, byo kiji.
154 Bushe anweba kechi mwamona mba bantu bakonsha
kwingijisha kintu kiji kyonse—kintu kyapusanako na kikye
Kyambo ke kyubilo kimo? Bushe Baibolo kechi, mu Lumwekesho
17, watelwa mba kipwilo kya Katolika “mpite”? Bushe kechi
Waichile ba Polotesitato inabo ba…kuubambawajinga “inanja
ba mpite”? Kintutu kimo! Aye wapaine lufunjisho kufuma
ku katomeno ka bubipisho bwa bunya bwanji, ndonchi ne

kyabunya, kyalengelwe na muntutu, mukifulo kyakuba amba
akya Kyambo kya bumi kya Lesa akyo kyaikala kyabukiine
kabiji ne kubulwa kuzhilululwa.

“Anweba Lesa, tubilai lusa,” yo milombelo yami.
155 Irenaeus waambile mba, Amiwa nanembele akya panshi
ponka pano amba aye waambile mba, waambile mba, “Akyo
Kyambo kya Lesa kijitu pamo nobe jibumba jawama ja
bunoshi bukatampe bwalupukile mu kulenga kipasha kya
kibumbwa kikatampe,Mfumuwabulume. Bino,” waambilemba,
“mafunjisho a bantu, mafunjisho a kipwilo, madinominesheni,
mukusenda abya byawamabyamangalite kabiji ne kwibilenga ke
musango wa kabwa kyafumamo, kabiji ne kujimbaika mubulubi
bwa Kyambo. Abye abo bebyuba mukwimena mashinda akwa
Lesa kabiji ne kuleta mwenga kwi Akyo.” Haleluya!
156 Inge mwaeseka kulenga Kyambo kya Lesa kyaambapo
kintu kimo kyakufikilamo mu kabungwe kobe, anweba mubena
kusenda abye byanamamgalite bikantampe bya Mubiji wa
Mamfumu kabiji ne kulenga akya kipashang’ano kyabwa,
nangwa kya lubwala, nangwa ngulu, nangwa kiji kyonse, pangye
yakyo. Kabiji ne kujimbaika bulubi bwa Kyambo.
157 Aleluya! Kuji bamo baji na Mupashi wakwa Lesa, abo
bemenakoKyambomumubiji wa bulukumo. (Lesa, kutwezhamo
bifulo byetu.) Akyo Kyambo, kafwako kanatu Kyambo! Tola
kyokya Kyambo apo Yesu po aambile popa, “Meulu onse ne
ntanda bikapita, pakuuba Kyambo Kyami kechi kikapite ne.”
158 Apo po Kyaamba mba, “Kubatizha mu Jizhina ja Nkambo
Yesu Kilishitu”; balenga “Taata, Mwaana, Mupashi Wazhila,”
balesa basatu mu Kikye. Batola misango yonse ya mafunjisho
a bantu, kabiji ne kulengamo misango yonse ya bintu, kabiji ne
kusansa mu kifulo kya kwibizha. Byonsetu bintu! Byalengelwe
na musango umo wa walengelwe-namuntu kyashilwa monka,
mukifulo kya kwikibika mu Yudeya, mu Mfumu mukatampe,
Kilishitu.

Oo, Aleluya! Awa ke Lesa kwikala mu mubiji, Kilishitu!
159 Abo batwala mungi mashinda ao akwa Lesa. Lekai
bantu baiye ku kipwilo, banabakazhi kasa baichika nsuki,
kasa bavwala byakwikobaika byalenga-nabamangalite, kasa
bavwala byabula kulumbuluka. Banabalume baji bingi na
munema, lekai mwanamukazhi kasa abena kwibatangijila ku
kutwi. Kwiya ku kipwilo, na kuteya ngyuka ne kukaya ngyuka,
kabiji ne misango yonse ya bintu byatama. Kabiji basapwishi ne
bakwabotu kechi bajinga namabanki ne, nabanakazhi bavula
bivwalo byabo mukowa ne kuvwala masuti kabiji ne kuya
nmonka mubyakowelamo, kupepa fwanka, kabiji ne kwitela abo
bene mba “bakalume bakwa Lesa”; kimye aye tempo yajinga
tempo yazhila yapanwa mukupeshiwa kwi Lesa, kechi kyajinga
kyamuntanda. Ke kyakiine. Bino abo basendele byabamangalite

bya kwa Lesa kabiji balenge akya kintu byakwikyuba, nangwa
balubwala, nangwa bakabwa, nangwa polikapu, nangwa kintu
kimo, kabiji ne kwikipana ku wabula kufunda, bulubi.
160 Nakusanchila, Doko. Amiwa najinga na umo muno
bino kechi Amiwa nalangulukilenga pa kumwingijisha ne,
katambala.

Ee, abyo byo baubile. Irenaeus wajinga wa—nanchi ibyo.
161 Mwalangulukapo byepi Lesa pa byonse bye? Kijitu pamo
nobe byo baesekele kwambamba, “Oo, kechi kiji namambo aAye
ne”? Ke kwikyuba akya kintu kwi Aye! Ke kintu kyakuba.
162 Kika Aye kyo aambijile Yelemiya bintu byo Aubile kyokya
kimye? Kika kyo Aambijile kyokya? Kyubiwa. Lesa uji na
jishinda.
163 Pano ibyepi Mosesa inge waambile mba, “Amiwa kafumyapo
kisochi kyami mu kifulo kya nsapato yami”? Aye inge kechi
wamwenepo kimwesho ne. Anwebamwafwainwa kwiya jishinda
jakwa Lesa. Lesa uji na jishinda.
164 Paji byavula bingi byo twakonsha kwamba. Twayai
tuzhikule mu Kinembelo kimo papo. Amiwa njina bavula
ba mwi abo banembejile. Twayai tuzhikule mu Nambala
25, pakaminetitu kamo. Nambala 25, tumone kana kya—
kyafwainwa kwikala kya Lesa, nangwa ine. Twayai tumone
inge kyaingijiwa, kana aa mafujisho, abantushi (kabiji ne
bintu bikwabotu) kana one mambo. “Aye ye Lesa wawama,
Aye wapingulatu bintu byonse.” Aye kechi byubiwa ne! Aye
waikajikwa monka mumulaine kabiji ne kubiwa abya byabintu
byafikilamo, kabiji anweba mwaishile Nakyo.

Kabiji Isalela waikajile monka mu Shitina, kabiji
banttu batatwile kulenga mambo nabanababakazhi
babena Moabu.

(Telekai!)

Kabiji baichile bantu ku kitapisho kya mulambo wa
balesa babo: ne bantu bajilenga, kabiji bakumenye ku
balesa babo.

Kabiji Isalela winungileko aye mwine konka kwi
Mbaela-pakilambwilo: kabiji ne bukanji bwa NKAMBO

wajinga bwa kwipaya ne kwimena Isalela. (Kechi
kyakukumya ne Aye kyo aambijile mba “Kechi
ulombelele bantu ne”! Uu?)

Kabiji aye NKAMBO wamwambijile Mosesa mba, Tola
mitwe ya bantu bonse, kabiji ne kwibakwachijila ku
meso akwa NKAMBO, amba abwa bukaji bwa NKAMBO

bwakonshe kwibemena kwi bafumya mujishinda ja
Isalela.

Kabiji Mosesa waambile kubena bamitonyi ba mu
Isalela, Ipayai anweba bonse kila muntu awa…
usakwinungako kwi Mbaela-wakilambwilo.

165 “Ipayai bonsetu mwi abo!” Lesa ukeba kwikala Lesa, kabiji
umvwe Aye kechi ye Lesa ne Aye kechi ukekala pa bubiji ne. Aye
kechi wafwainwa kuleka Baela (kabiji ne mafunjisho-alengwa
na bantu, kabiji ne mafunjisho a bantu, nangwa milanguluko ya
kipwilo, nangwamulanguluko wa—wa dinominesheni) waimana
mu jishinda Janji, Aye ye Lesa kabiji Aye wakonsha kwalula
ao mabwe ke baana bakwa Abulahama. Aye kechi wafwainwa
kwikala na madinominesheni enu ne. Aye kechi wafwainwa
kwikala na bipamo bikatampe ne masukuulu enu ne bintu
bikwabo ne. Aye usenda kyo Akonsha kuubamu kuboko Kwanji,
akyo kechi kijipo kintu ne, kasa bekasa monka mukintu kimo
kya Bumi kabiji ne kwiya kukintu kimo kyakupula Aye. Akyo
kyo kimulengela Aye kwikala Lesa. Kyakine, kiji nalukatazho
kwi Lesa.

Anweba mwamba mba, “Kechi kiji nalukatazho ne.” Kijitu
pepi! Kyakine, kiji byepi.
166 Papa Leo awa Mukatampe, aye watangijile kufuma mu
440 poso 461. Oo, aye walangulukilenga nobe ubena kuuba
kintu kyawama, waishile mu kipwilo…Kasa akyangye kwikala
Victor, kabiji wajinga mpuku, ne aye. Kabiji aye waishile konka,
kabiji kana aye wabikilwe na Bwinakilishitu mu kyalufu kiji
kyonse nyi.
167 Kabiji nanchi ao watatwile bintu byonse, byaikajikilwe
konka “monka mwaila muzhilo” wa kwipaya nyi? Anweba
mwayuka abyo byokyajinga? Wazhila Augustine waku Hippo,
amba kyakiine aye wikyubile monka.
168 Wazhila Augustine wajinga najishuko jimotu, nanchi
waambile pabyamashimikila apita, ja kwikala muntu
mukatampe ne kuyuzhiwamo na Mupashi Wazhila. Aye waikala
kunyuma ya lubaza kunyuma kokwa, mu Lyons, France, pa
yewa sukuulu mukatampe Irenaeus wafunjishe, ne abo kabiji ne
Martin Wazhila. Aye waikele mu uno sukuulu kabiji Mupashi
Wazhila waishile kwi aye, bino aye wakaine Kwikiswa.
169 Nanchi musangoka ao aye yeaikajilemo? Ke mbaji
yamusango ubiji wa mwaana wangeena kukila ne byoatatwile,
aye waile konka ku Hippo, Africa, akwa koaikajile ku sukulu
aye. Kabiji kyajinga na…

“Mweshei amiwa!”
170 Amiwa nakonsha kwimutwala kujishimikila. Aye
wajinga umo ao waimikile kyambo kyanji, amba “Kyajinga
kyonse kyalumbuluka kyabikwa nalufu mwaila kyonse
kyamumashimikila apita awo wakonsha kupachika na
mafunjisho a kipwilo Kyakiloma,” Wazhila Augustine waku
kya Hippo. Bushe kuji Baibolo wafunda papo, nangwa muntu

umo watanga jishimikila, wayuka mba akyo kine, suntula
kuboko kobe? Ee, mwamona? Kine byokiji. Wazhila Augustine
waku Hippo, aye wajinga umo wapichile mushininwa amba
“Kyajinga kyalumbuluka kyakwipaya byonse byamashimikila
apita akubulwa kupanwa mushingi ku kipwila kyaku Loma.”
Kwimikwa kwa mafunjisho abantushi, kechi asendelwe kufuma
mu Baibolo ne, kabiji kyaikajikilwe monka mwi lesa-wajuba
jabupopweshi. Mwayuka eene mambo Bwinakilishitu kyo…
171 Anweba mwayuka komwajinga na Kimishimishi? Kilishitu
wasemekelwemuMulombola, pano baubile byepi? Awa ndoonda
ya sola ibena kubiwa pano bitendebitende byonkabya, kila
juba kisenda abya byonse byaikajikwa byabicheche, nangwa
konka kukipailo, kabiji akya kyaipipatu kyakicheche, kabiji
kufuma ku twenti kufika ku twenti-faivi kimye lesa-wajuba
kyoasemekelwe. Ke ponka pa moba faivi konkakwa, akya kimye
abo kyobajinga monka mu Loma kikas mukyokya kimhye,
kusekelela kwa juba-ja lesa ja kusemekwa pa kyokya kimye.
Kabiji pano mwamona byo uji nakyo nyi? Baambile mba,
“Kilengai mba ‘juba-ja lesa,’ twayai twikitambule ‘Mwaana
wakwa Lesa.’” Kabiji kintu kyonse ke kya buntushi kya
kutatwilapotu! Kabiji abo bantu bajinga monka mumikwakwa
yabo namasapato-azhika alepa, kabiji abo bavwakangene nabyo
monka mumikwakwa, kabiji ne kunyema monka mumatala
mwakufyabintu.
172 Kabiji kuno juba jikwabo bakazhi bami bambujile mba,
“Muntu umo waambile mba, ‘Amiwa kechi nayuka bya
kuba Taata ne.’ Waambile mba, ‘Mulongo aye ubena kuya
nakumusendela kichika kyakicheche kya wisiki,’ kabiji awa
muntu mukwabo waambile mba aye ubena kuya kwi aye
kulubaji lukwabo. Kabiji umo waambile mba, ‘Kyawama,
Amiwa nsakumutana awa—awa muyaji kamulanda.’”
Kusekelela kwa Kimishimishi, bupopweshi bwa bantushi,
bupopweshi-bwa diabola! Kijitu bulongo.
173 Bino Augustine wikimikile kyonkakya kintu. Inge
anweba mubena kukeba kutalapo pakyokya Kyasikama,
kyanembelwe kwi Kyasikama, K-y-a-s-i-k-a-m-a, Kyasikama
Ke Kyabulukumo Kyakushimukulula, apo pokyaikajikilwe,
akyo ke “Kufuma akya kimye awa Wazhila Augustine waku
Hippo wapichile mukushinikinsha akya kipwilo kya Katolika,
kyashile abya binzhilo bikantampe byashinkunka kwi abo
mukwipaya kintu kijikyonse kyobakebele abo, abo bakaine
kipwilo kya butunshi. Kabiji kufuma ku kimye kya kwaWazhila
Augustine, pepi nobe myaka fiili aduleendi panyuma ya kwa
Kilishitu, poso 1850, akya kintu kikantampe kyakatazha kya
Irelanda, kwajinga ba Polotesintati baipaiye bafika ku eite-
sikisi malyoni baipayiwe na kipwilo kya Katolika.” Akya ke
kyabena Loma kyabukyaambiwa, ku eite-sikisi milyoni. Pano
kyayujilwe na byamashimikila apita bingi, aye ke umowaambile

kyokya. Amiwambena kupitulukatumu kyambo kyanji. “Muntu
yense ubena kukana na mafunjisho a ba Katolika!”
174 Kechi ba katolika ne, kyambo kya katolika, abo kechi—abo
kechi basekejile jojo jizhina ne. Abo ke batunshi ba Benaloma.
175 Kechi booba bantu bawama ne. Kyajinga teni sauzande
kyabantu bajinga kokwa, akya kyajinga konkakwa kwiba…ke
kintu kikwabo kyabupopweshi bwabankishi. Balanguluka mba
babena kupopwela Lesa, bino (kubwela ku Kyambo) baji mu
kilubi na tulubi konse konse. Mwamona!
176 Kijitu bulongo, kyajinga kabwa-…mafunjisho a bantu,
mafunjisho a Benaloma. Kabiji, telekai, Nakeba kwikala kintu
kimo papo. Amiwa napita pa kyokyo.
177 Mu mwaka wa 1640, ne mu mwaaka wa 1640, kimye awa
Ireland waishilwe kutapwa, monka mu Loma ke jurist-ites
kabiji ne bamapulisiti, bajinga na wanu aduleendi sauzande
kwi Wazhila Patrick waalukile ne kwipayiwa. Inge Wazhila
Patrick wajinga Katolika wa ku Loma, nanchi kika kyo baipaya
bantu babo? Abo bajinga na kwingijila bantu monka mufakitoli,
kabiji bintu byonsetu. Abyo ibyo. “Wanu aduleendi sauzandi,”
mubyobya matulolojiko, “amba abo baletele lufu mambo abo
kechi bauvwine lufunjisho ne.”
178 Amiwa natana bimo byakuyewaWazhila Patrick mu kipwilo
kya ku Northen Ireland. Ee, mwane. Amiwa najinga na jishuko
ja kumona kyokyo. Kyajinga kukosakana bingi. Abo kechi
bajinga na byabankishi byaikajikwa ne, kabiji nekwitulwila
manyi kumaulu abo ne, kabiji ne kupana kwi abo bantu konka ne
kubwela kabiji ne kwikala nankishi. “Maliya, mutende, Maliya,
kabijji ne inaja Lesa,” kintu kimo kyobaubile kwi Astarte
(mukulowana), ne mupashi wakwa Maliya.
179 Kyajinga myaka ibiji nangwa isatu yapita kipwilo kya
Katolika batatwile mafunjisho akatataka amba “Maliya
wasanguka kufuma mubafu kabiji wayile Mwiulu.” Bushe
baanga bavuluka kyokyo? Oo, anweba bonse muuba, kine,
mapepala a byambo ayulamo. Mafunjisho! Ashimikwa pa
mafunjisho abantu, kabiji kechi kujipo nangwa Bukine nangwa
pachechetu ne.
180 Bino, anweba ba Polotesitati mujitu watama, na kukana
kutola Kyambo kya Lesa. Ke lufunjisho lwaba kipwilo kyaba
Polotesitati nobe lufunjisho lwa kipwilo kyaba Katolika, kabiji
atweba twayatu mungi poso twabwela ku Kyambo kya Lesa
mumi! Ibyo.
181 Anweba ba Assemblies of God, anweba ba Foursquare,
anweba ba Pentekosito bu umo, bu busatu, nangwa musango
yense ye ujimo, kubwela ku Kyambo kya Lesa! Lekai abya bintu
biji kuno bya dinominesheni kyabankishi, ke dinominasheni wa
sphinix. Abo belowele abo bene (na mupashi wa diabola) monka

mubyabunkishi byamadinominesheni. Bushe anweba mwayuka
kyokyo nyi? Dinominesheni ke “ke bankishi”!

Mwaamba mba, “Anweba mwi Mwinakilishitunyi?”
“Amiwa ne Presbyterian.”
“Anweba mwi Mwinakilishitunyi?”
“Amiwa ne Methodist.”
“Anweba mwi Mwinakilishitunyi?”
“Amiwa ne Pentekosito.”

182 Akyo kechi kyalumbulula amba anweba muji na byavula
kukila abyo “byakobekwa” nangwa ke “kabwa” nangwa ke
“skunk,” kechi kijipo nakimo kya kuuba Nakyo ne. Abyo ibyo.
Kyo tubena kukeba leelo ke: kubwela ku Kyambo kya Lesa!
183 Pano, nababo bamingilo bamushopu kabiji ne bantu
bawama baku Northen Ireland, inge Wazhila Patrick…akwa
kwajinga banji bonse bamasukulu. Anweba mwayukatu, jizhina
janji kechi wajinga Patrick ne? Aye jizhina janji wajinga Succat.
Aye bamukwachile nobe nsongwalume mucheche; banyenga
yanji baipailwe. Kabiji wabwelele, mambo wafunjishenga
bakabwa ku byakuja ne bikwabotu, nanchi aye—aye—aye—aye
waubile, byo aubile byobyo, nanchi abo…wataine jishinda janji
jakubwela ku nzubo ya bashanji ne bainanji. Kabiji watatwile
sukuulu. Kabiji sukuulu waku Northen Ireland kechi waswilepo
awa papa monka kiji kikantampe kya vika kya Lesa, abo kechi
baketejile ne. Baikele na Kyambo. Lesa apeshe awa wazhijikwa,
Patler Wazhila, muntu mukatampe.
184 Kabiji anweba mwauvwa kwi abo amba “Wazhila Patrick
wanyemene byonsetu bya milolo byajinga mu Ireland.” Tangai
jishimikila japita ne kumona byo kyajinga. Patrick Wazhila
waketekejile mu kwamba mujimi. Patrick Wazhila waketekejile
mukukwata kwamilolo nangwa kutoma bintu bifyana; kabiji byo
atolele muloolo ne kumutaya mu jishinda janji, baambile mba,
“Aye wanyemene milolo kufuma ku Ireland.” Kyajinga mambo
akuuba mba waketekejile mu kutola miloolo, kabiji kafwako
nangwa kimo kyakonsha kwibakatazha ne. Ee, oo, kine.
185 Abo kechi bajingapo nabyobya ne…abye bipandawilo
bikantampe byabaya ne. Kabiji akya kyakonsha—kyakonsha
kwikala kyatumwa…Kyakonsha kwikala kya Irenaeus
wikyubile mujiba ja leelo? Bushe kyakonsha Patrick Wazhila
kwikyuba leelo jino, mu kumona ma aduleendi ama bilyoni
amandola abikiwa monka mubena Katoloka waku Loma,
kushimika bipwilo bikatampe ne mamilyoni-a-madola kabiji ne
bintu byonse pamotu nobe ba Polotesitati byo babena kuuba?
186 Amiwa nakonsheshe kwaamba aja juba jikwabo kabiji ne
kwikajika bantu bonse, amba aye kechi wakonsha Amiwa
kukingajika ne na tapu ne. Anweba mwibalekatu bunke bwabo,
bampofu batangijila bampofu, balekai baponene mukimbo.

Akyo kyo kyonka kyo mwakonsha kuuba, mwamona. Inge
Amiwa ne babujile pa kitapisho kya lwito, kechi kwajingapo
kintu kya yeo musango mu Baibolo nobe “kitapisho kya lwito
ne.”
187 [Kafwapo bijipo pa tepu ne—Waku.]…mu buzhile Bwanji.
Kupichila mu kwikepesha atweba bene ku lufu Lwanji,
tukepana atweba bene kafwako, apa bino Mupashi Wazhila
waiya kabiji witusangula ne. Kabiji kechi twaketekela atweba
bene ne, mambo kafwako kyo twakonsha kuuba ne, bino Nanji
twakonsha kuuba bintu byonse.
188 Atweba, mu kipasha Kyanji, kipasha kyumi kya Lesa mumi.
Kika kyomuba…Inge wipana obewa mwine kwi Lesa kabiji
Lesa waiya mwi obewa, kika kimulengela anweba kwikala? Ke
kipasha kyumi kya Lesa. Kechi kipashang’ano kyafwa kyaikala
mukona ne; kechi dinominesheni kuya ku maofweshi akatampe
akwa Washington, mu—mu—mu Kije kya Bipwilo; huh-uh, ine,
akyo ke kipashang’ano kyafwa, ke kipashang’ano kyamafujisho
afwa. Pakuuba kipasha kyumi mu muntu umo!
189 Muntu umowafunjishenga juba jikwabo, nangwawajinga na
byanembwa bicheche, kabiji muntu umo waambile mba “Inge
muntu kechi wapuluka ne, kabiji…Inge awa muntu wakonsha
kupuluka kabiji ne mukazhi wanji kechi wakonsha kupuluka ne,
bushe abo bakonsha kuya Mukushikulwanyi? Mwanamukazhi
kechi wakonsha kuya mu Kushikulwa ne, kechi kujipo kintu
kya kwamba mba mwanamukazhi ubena kuya mu Lapicha ne
mambo bajitu pamo.” Kafwamo maana ne! Yesu waambile mba,
“Mukekala babiji pa mwanya, kabiji Amiwa nsakusendapo umo
ne kuya mu umo.” Ke kintu kya pamuntu bunke bobe ne Lesa,
mu kwipana mubiji obe; kana awa maama, taata, baana, kintu
kyonsetu kyatambwiwa Kwi akyo nangwa ne. Amwena!
190 Anweba Lesa! Akye ke kyabunya, ndochi, ntanda ya
bubipisho; abye bipwilo byandochi, bipwilo byatelwa-
mba bipwilo; abye byandochi, byatama byabukabungwe;
abye byandochi, byatama byamafujisho abo bya kwimena
Kyambo kya Lesa. Anweba Lesa, kwikala muntu wikepesha
mucheche ujipo kuntu kumo kabiji ne wakwibawamisha abo, ne
kwibasangula mu bifulo bya Mwiulu ne kwi mwesha Anweba
bene, Lesa Wabulume bonse. Amena. Ke kintu kyabunya
kyaishile kukyokya!
191 Atweba twatolako lubaji lwa buzhile Bwanji. Atweba, twiba
mu kipasha Kyanji, atweba tubena kwikala bipasha bya Lesa
mumi. Pano, wafwile ne aye mwine, wasangukile pamo Nanji,
pano telekai, ku kikye, Kyambo Kyanji waalukile ke muntu
jibiji mwi atweba. (Oo, Mulongo Neville!) Talai! Kyo kika?
Kechi kyakufwanyikizha ne, lesa waikala popa, bino Lesamumi.
Lesa mumi ye muka? Akyo Kyambo mwi obewa kasa kibena
kwilengela Ayemwine kwikala wakine. Yii! Lukumo lwikale kwi

Lesa! Oo, Amiwa nayuka mubena kulanguluka mba Amiwa ne
upanga kyongo kyazhila, kapepo Byonji. Bino, oo, mulongo,
mwikimona nyi? Kushinda byonsetu byama dinominesheni,
kushinda byonse byabuntushi, ke Lesa mumi walengele byonse
kusololwamonkamu tempo ya bumi, kabiji neKyambo kyaLesa,
akyo kiji Lesa, kyaaluka ke muntu mwi obewa. Kika? Anweba
mwaikalamu bifulo byaMwiulu, na kushinda bintu byonse, mwi
Kilishitu Yesu. Amena!

Oo, Amiwa Nekitemwa. Nafwainwa kutolapo kintu kimo ne
kutwajijila.
192 Pano, telekai. Nanchi baana Banji baitabila, nangwatu
ba—bimye binga, nangwa ng’anyi—ng’anyi, bacheche, nangwa
musango yense ye ujimo, bonse bashala baitabila Bakwanji
banji mwi Aye bajinga nabyatama mwi abo. Mwamona? Talai!
Kilishitu ye Mutwe wa Mubiji. Abyo ibyo nyi? Kyawama, kuji
konse Mutwe ye uji Nanji. Lukumo! Kwepi kuji mutwe wami
kisendatu mubiji wami nakyo. Kabiji kuji Yesu, Kipwilo kiji
Nanji. Amena! Aye kechi ufumapo mu Kyambo Kyanji ne;
Aye wikala mu Kyambo Kyanji, mumonai Akyo, pakuuba mba
Kisololwe. Kipwilo Kyanji kiji Nanji.
193 Kabiji, talai, mwaamba mba, “Bino, Mulongo Branham,
Amiwa yami umo mucheche.” Alo lo maulu Anji. Bino, vulukai,
Aye wakushinda ne obewa, washinda ne obewa mu byonse
bye, byo uji ne bya manyaki Anji. Misongo yonse, diabola
yense, bulume bonse, ne lufu alo ke munshi ya maulu enu, ne
panshi yenu. Lukumo! Amiwa kechi naumvwa nobe Amiwa
najinga fifite-tuu lukeelo luno ne. Abwe ke Bukine. Inge Amiwa
nakonsha kuuba kikye kipwilo kya kumona kyokyo, mulongo,
tukekala kipwilo kya lushijilo. Atweba baitabila mwi Aye, bonse
bumbulwa koloka buji mwi Aye. Oo, lukumo!
194 Amiwa nsakukonsha kupesapesako pacheche, Amiwa
nsakutatula kimye kikwabo.
195 Telekai, telekai ku kikye. Anwebamwaambamba, “Mulongo
Branham, Amiwa kechi jipo na bulume ne.” Bushe kechi
nguba Amiwa ne. Amiwa kechi jipo na bulume ne. “Kyawama,
Mulongo Branham, Amiwa mbena kumvwa kukooka.” Nanchi
Amiwa byonji. Bino Amiwa kechi naketekela mu bulume bwami
ne, kechi bo bulume bwami ne. Amiwa naimenatu pa luusa
lwami, mwamona, luusa lwami lwapanwa kwi amiwa. Kechi
ami wakosa ne, Amiwa kechi nakonsa ne. Aye ye wakosa, kabiji
Amiwa—Amiwa ne Wanji.
196 Kuno, nobe bibye, waambile nobe kyakumwenako, kuno
myotoka yavula ibena kwiya monka mumukwakwa, pa Fourth
ne Broadway mu Louisville, “zuumu, zuumu, zuumu, zuumu,”
ke kwenda lubilo nobe byomwakonsha kwikyuba, sikisi mailoshi
ke awaala pakuba maba mukilang’anye mumukwakwa, muntu
yense ubena kunyema, kulukuta, ubena kupelawizha. Muntu

umo waendele monkamwa, kasa asantula mabkoko anji,
kabiji, mulongo, watezhimukile kumbaji. Kyawama, awa muntu
mucheche kechi uji na bulume bwafikilamo bwa kuleka
myotoka ne, bino uji na luusa. (Lukumo!) Kechi ke bulume
bwanji ne. Kyawama, inge kechi umo wamumyotoa wakonsha
kumumpunka aye ne, aye inge kechi waonaikile aye ne.
Bino lekai aye akonsha kusuntula maboko anji! Kika? Aba
benamutekenya bakonsheshe kutuluka aya yunifomu.
197 Oo, mulongo, abo batulukile aya yunifomu, yaponejile
monka. Kika? Talai pa luusa lwanji. Talai kiji panyuma yanji.
Aya ndoonda yonse yamuzhi ibena kumulondela panyuma yanji.
Aba bonse bamizhilo ba muzhi babena kumulondela panyuma
yanji. Aya yunifomu yaimenako kyokya. Aye ke wapusanako, ee,
mwane, mambo aye ke wamwingilo.
198 Aye ke wakubijika, “Imanai!” Kyawama, umo wamwiabo
mumyotoka waile “zuumu,” kabiji ne kumusendatu byonka
byoaji nobe byobya. Bino kyawama kechi bekikeba ne, talai
kiji kunyuma yanji. Abo basakufinakanya mambuleki ne
kwiakwata. Aye kechi wafwainwa ne kwaamba kintu ne, aye
kyanji kwimikatu kuboko. Akya kyokingila, kiine. Bulume
bwanji bufuma kubamizhilo bene, byonse biji panyuma yanji.
Ayemwine, aye wakoka, pano kika kiji kunyuma yanji? Abyo
byobyuba kabangabanga…kivwalo kyanji, aye kimye kyonse
umvwala yunifomu.
199 Abyo byobingila akya…kechi bankishi ne bino akya
kyokyakonsha kuvwala pamuntu yense. Twayai tubike byonse
bya nkondo bya Lesa, amena, kipopo kya lupulukilo, awe jikebo
mukatampe (kipimo kya kibelo) kya lwitabilo. Oo, mulongo.
Kechi byo aji ne, kana kyokya kyo aimenako.
200 Abya byobyuba awa wamwingilo…bushe nanchi kechi
kyajinga awa muntu mucheche waimene popa nenyi, aye ke
muntutu, bino akya ikyo aye kyoemenako!
201 Bya nkondo Byetu ke Yesu Kilishitu. Ee, mwane. Bonse
badiabola baji na maana abo inge bamona Kyokyo. Umvwe
bamona abya bya nkondo byonse bya Lesa, lubatizhilo lwakine
lwa Mupashi Wazhila, amena, ao wamumwene Aye kasa ekila
kufuma ku Jitanda ja Lesa, ne kumvwala bya nkondo byonse bya
lusanguko Lwanji. Amena.
202 Kechi kuuba mba anweba mwakosa ne, anweba kafwako
byo muji ne, ke kyokya kiji kunyuma yenu. Kika? Anweba
mwafwa. Anweba mwinungile kubashilika, anweba mwinunga
kubakapokola bamizhilo, anweba mukalama mizhilo ne
kukontolola bonse bandemona. Abyo ibyo, anweba muji pa
bukapokola, bintu byonse biji kunyuma yenu. Mwamona,
anweba mwafwa kala, anweba kafwako byomuji ne, anweba
kechi mwakonsheshe kwimika kintu ne. Pakuuba anweba
luusa lwenu lwakupewa kwi anweba, mambo mwasanguka ne

kwikala mu bifulo bya Mwiulu mwi Kilishitu Yesu, aye diabola
watulukile kyokya. Bintu byonse byakwatwa namambuleki
kimye maboko poaya mwiulu.
203 Wazhila Martin, kimye kimo monka mukochi…Akwa
kwajinga muntu panshi mukupanga (ke diabola), aye kwajinga
jibumba ja bantu bavula nobe byobya, kabiji ne bantu
banyemenenga, aye waesekelenga kwibepaya. Kyashijikile
kuboko kukantampe-…wajinga kikantampe wamwingilo,
mukwisuma meeno, aye wajinga ubena kwenda lubilo namubiji
nobe byobya amba aye wayuzhiwa nekuzhokoloka.
204 [Kafwapo bijipo pa tepu ne—Waku.]…bapopweshi. Kabiji
aamoba Ayewiamwene kulutwe, kabiji wayukile amba kikekala
muyiwe musango kimye Aye Ayemwine kyo akeya pangye ya
kipwilo Kyanji Mwine, kipwilo kya Laodikeya, Aye waambile
mba, “Talai, Amiwa naimana pa kibelo na kukonkosha.” Aka
kabungwe Aye bamufumisheko, kabiji bekyuba leelo, bino Aye
waimana pa kibelo na kukonkosha.
205 Anweba Lesa, lekai ba membala ba Mubiji Wanji bavuluke
leelo amba tuji mu Kipwilo kushinda. Atweba—atweba tuji mwi
Kilishitu. Atweba twakila pa byonse bye bintu bya muntanda.
206 Kika banabakazhi betu kyobakebela kutenda nsuki yabo?
Lesa, kimwesha kintu kyatama. Kika kyakukebela kwiwamisha
abo bene na bya mwekelo-ya bukende? Kika bantu betu kyo
bakonsha kwikala na nzala mu michima yabo na kumvwa awa—
awa mwanamulume nobe Elvis Presley nangwa—nangwa bamo
ba baabo ma Rickys, nangwa bakwabotu, baimana byobya na
nyimbilo yakala kabiji ne bemba nyimbo yakala ya mwenga
kabiji ne kulengala bansongwakazhi kuvula kabiji ne kwenda
lubilo kwakubula bivwalo, kabiji ne bintu bikwabo? Lesa,
kabiji awa nsongwalume wamba mba ne Pentekosito! Anweba
Lesa, kyokika…Talai pa yuwe Pat Boone witabula kwikala
wa ku Kipwilo kya Kilishitu kabiji ne byonse bye byatama,
bintu byandochi…Anweba Lesa, ubena kwiita aye mwine mba
“kufuma ku Kipwilo kya Kilishitu.”
207 Lesa, atweba twavuluka mba luusa lwatama kechi jizhina ja
dinominesheni ne, pakuuba ke bulume—bulume bwa lusanguko
lwa Kilishitu mu bumi bwanji bonse. Lesa, lekai babo bantu
muno lukeelo luno batwele mu Kyokyo. Kabiji inge awe
tepu wafwainwa kufuma mu kyaalo panji bantu, Nkambo,
lekai kiyukanikwe amba kechi kyajingatu kyaambatu kwatune,
’mambo Amiwa nsakwikala amiwa mwine wabubela, bino akya
Kipwilo kyakonsha kwikala kyalushijilo kabiji ne kutula akya
kifulo. Amba abo bakonsha kumona abya byonse babupopweshi
bwabunkishi, akwa kubena kufumina kipwilo kya Katolika
patutu kabiji ne kulenga akya “kya bunkishi,” ba Polotesitati
bekilenga ke “kabungwe,” kabiji batama bingi; kukana Kyambo,
“Kwikala na musango wa bwina lesa, bino sababena kukana

Bulume bwao.” Anweba Lesa, nangwa Kyambo Kyenu kyakine,
Kyambo kyonse!
208 Pano atweba twalomba, Taata, amba Anweba
musakwitulekelako ku bubi bwetu, kabiji lekai iye Mbila itwele
mu michima. Kabiji lekai bantu…Lekai kikye kipwilo, nobe
uno tabbanako mucheche pa kino kimye uji mu kishimikwa kya
kushimika kipwilo, lekai abo babule kumweka nobe balamba
kintu kimo, bino ke kintu kimo kyakufyamo bantu. Lesa leka abo
babule kuya nakumona ne kwaamba mba, “Atweba twiba ku
tambanako wabaya amba twikyuba kyabaya kyakwimwesha.”
Lesa, lekai kikale kyabulamo kintu. Lekai kechi batalepo ku
meso a Kintu ne, kya Yesu Kilishitu. Lekai Aye ekale Iye uyuzha
tempo wabo, kabiji ne bulume ne mujilo wa Mupashi Wazhila
ukaponena pa kitapisho kya michima yabo. Apo ipo kitapisho
kyakine po kiji, Nkambo, kiji pa muchima wa muntu umo.
209 Amiwa nalomba lukeelo luno amba akye Kyambo kikekala
kyanema bingi pa kitapisho kya muchima yense poso abo
pobakakonsha kwikalamujoja jishinda jafumaKukyokya, amba
abo kechi bakeya popa ne kwikala mu Mamboawama ne,
mukuketekela abya Byambo; kabiji kechi kuzhinkula muchima
ku bulume bwa demona ne (nangwa ku ngumvwino ya ku
mubiji ne, nangwa kupeta, nangwa—nangwa kusoloka, musango
umo wa ku mubiji, nangwa kintu kimo kiji muyewa musango),
pakuuba ku wakine, Mupashi wa butemwe wa Kilishitu, akwa
Aye koakesolola Ayemwine mu butemwe ne mu bulume.
210 Kiswishai kye, Nkambo. Bukai bakolwa ne bamanyikwa.
Twaipuzha mu Jizhina ja Yesu. Amena.

Amiwa namutemwa Aye, Amiwa namutemwa
Aye

Mambo Aye yemutanshi kutemwa ami
Kabiji wapotele lupulukilo lwami
Pa Kalvali pa kichi.

…Amiwa namutemwa Aye
Mambo Aye yemutanshi kutemwa ami
Kabiji wapotele lupulukilo lwami
Pa Kalvali pa kichi.

211 Na mitwe yetu yakunama, baanga bakabika muchima wenu
pa kitapisho ne kumulengela mwingilo wa Lesa, amba Aye
wafwainwa kubyala Kyambo Kyanji pa kitapisho kya muchima
obe, ao wakonsha kuleta bumi bwa lusanguko lwa Kilishitu?
Mwakonsha anweba kusuntulako maboko enu ne kwamba mba,
“Lesa, Amiwa nakebesha kikye na muchima wami yense”? Lesa
apeshe michima yenu yanzala, dazeni panyuma ya dazeni.

Kishai konkakwa, kishai konkakwa,
Twalai kisendwa kyenu kwi Nkambo kabiji ne
kwikisha kokwa;

Inge atweba twaketekela ne kuzhinauka ne,
Aye kine uketulupulamo;

Twalai kisendwa kyetu kwi Nkambo kabiji ne
kwikisha konkakwa.

212 Monka mu muchima obe, vulukai Kilishitu Mupulushi,
vulukai Aye wakufwijile. Kabiji inge anweba mwakonsha
kufwa kwi anweba bene, amba mwikale bakyashi mumubiji
wenu, mwikale bakyanshi mumweo wenu, mwikale bakyashi
mumuchima wenu byonse bintu bya muntanda ne byonse
byakisangajimbwe, nachi Kilishitu…anweba mwakonsha
kwiimana pamo ne Aye.
213 Inge kechi mwabatizhiwa mu Jizhina ja Yesu Kilishitu ne,
kuji kizhiba kyayula meema muno. Kabiji, umvwe anweba
mwafumamo mu oa meema, obewa ubena kusanguka ne
Kilishitu mu bumi bupya. Anweba mwafwa nanchi, anweba
pano kechi ukiji…kwikanya ne bintu byonse byafumamo.
Obewa wi kilengwa kipya mwi Kilishitu. Nanchi Aye
ukukenketa na Mupashi Wazhila ne kukubika mu bifulo
bya Mwiulu pamo ne Ayemwine, kukila pa bulume bonse bwa
ino ntanda.
214 Nangwa kikale kicheche byepi, inge anweba mwi
mwanamukazhi mucheche waovwewa, inge anweba mwi—
inge anweba mwi mulongo wabula wanji…wayuka ABC’s,
kechi kijipo na lupusano na byo uji ne. Anweba muji mwi
Kilishitu, na kushinda bintu byonse. Kabiji luusa lobe lwapwa
bulume bonse bwa demona ne bulume bonse diabola bo aji
nabo. Anweba muji mwi Kilishitu, na lushinjilo.

Kimye anweba kyo mwakunyika mitwe yenu:
215 Amiwa nayuka mba kuji mulongo umo waiya kuno lukeelo
luno, Mulongo Slink (Amiwa naketekela abo baitwa kwi
aye “Sink, Jim Sink”), ao Amiwa ye naketekela kwikala…
Kabiji mulongo kuno wamutula aye kwikala ke mufujishi
wa Kyambo. Nanchi akyo kechi kiji bulongo, Bulongo Sink?
Atweba tusa kubikapo maboko pe aye lukeelo luno kasa
tukyangye kulombelela bakolwa ne, mu kumukambizha aye
wamwingilo (umo wa balongo betu) kuya ku bipwilo na
kusapwila Mamboawama.
216 Mulongo Jim Sink, anweba mwakonsha kwiya kuno ku
kitapisho? Iya, Mulongo Neville. Mulongo Junie Jackson, uji
muno nyi? Bakwabo bamingilo ba lulwe Lwitabilo?
217 Mulongo Jim Sink kuno waketejile monka muano
Mamboawama ao atweba atwasapwila, aye Mwaana wakwa
Lesa, waketekela mba Aye ye Mwaana wa Lesa wasemekwa-
mukisungu. Abyo ibyo nyi, Mulongo Sink? [Mulongo Jim Sink
waamba mba, “Amena.”—Waku.] Anweba mwaketekela mba
Aye wafwile ne kusanguka jibiji pa juba ja busatu, washinda
pa bintu byonse, ne kwikala ku kilujo kya Lesa, mu kimye kya

bulume bwa Lesa Mwiulu, waikala myaka na kwitusashijilako
ne? [“Amena.”] Anweba mwaketekela mu lubatizhilo lwa
mumeema mu Jizhina ja Yesu Kilishitu mululekelo lwa mambo
nyi? [“Amena.”] Anweba mwaketekela mu lubatizhilo lwa
Mupashi Wazhila byonka Lesa byo Akekipana, na biyukilo
ne bya kukumya bikalondela waitabila? [“Amena.”] Aye
waketekejile kyokya. Kabiji Amiwa naketekela aye wajinga na
bumi abwa bwakubulakufikako kumeso abantu. Aye usapwila
kuno ku kipwilo, kimye kyonse na mambo a abo kuno, kabiji
Amiwa nataine kuuba mba, “muntu wawama wakwa Lesa.”
218 Pano, ku kino kipwilo, bushe kujipo kyambo kiji kyonse
kuno, ao muntu uji yesne uji nakyambo kyapusako kyakwimena
Mulongo Sink nyi? Kyaambai ponka pano nangwa kikupu
ikalaitu nzoo. Bushe banga baitabila banji na kusapwila kwa ino
Mbila kabiji neKyambo kya kwaMulongo Sink…kabiji anweba
mwaketekela kyokyo na bukamonyi bwa Mupashi Wazhila,
ambaMulongo Sink wakonsheshe kwikajikwa kabiji ne kwikala
kufuma kukino kipwilo kuno nobe wa mwingilo wa Mamboawa,
mu kupana iye Mbila nobe byo yasapwilwa lukeelo luno, ku
muntu yense ako aye koaile muno muntanda kwi Nkambo
wamutumine aye? Suntulaiko maboko enu ne kwamba mba,
“Amiwa nsakulombelela, Mulongo Sink.” Lesa akupeshe.

Twayai tukunyike mitwe yetu.
219 Mulongo Neville, inge obe wakonsha kubika maboko obe
pa Mulongo Sink mu kimye kyo ubena kubika kuboko kobe pa
Baibolo.
220 Taata Wetu wa Mwiulu, twaleta kwi Anweba, lukeelo luno,
ke muntu waletwa kufuma mubyabubole bya ino ntanda, aye
mwini wiipaya kabiji ne kutambula Kilishitu ke Mupulushi
wanji, kabiji ne kubatizhiwamonkaMujizhina ja Yesu Kilishitu,
wasanguka na mulaye wa kutambula Mupashi Wazhila, kabiji
pano mu bifulo bya Mwiulu, ne kumvwa lwito pa bumi bwanji
mu mwingilo.
221 Anweba Lesa, nobe bakulumpe ba kino kipwilo, nobe
mbung’eno ne bakulumpe kabiji ne bikwabotu, na kumona
jitanga ajo Mupashi Wazhila jo etulengela kutako muchima,
jitanga jaimikile maboko abo kasa bayuka awa Mulongo Sink,
“amba aye ke muntu,” onkao mambo twatenteka maboko etu pe
aye, nobe Mulongo Neville ne Amiwa, nobe bakulumpe Benu,
kabiji monka mu kikye twalomba milombelo ya lwitabilo ne
kushimuna Mulongo Jim Sink mu mwingilo wa Yesu Kilishitu.
Kiswishai kye. Lekai ayuzhiwemo na bulume bwakwa Lesa.
Lekai aye kechi akanekenya bintu ne. Lekai alete myeo kwi
Anweba.
222 Kabiji, Lesa, atweba twipana kwika balukokelo kabiji ne
kwikala nabutwemwe bwabalongo kwi aye, mukumutundaika
aye konse koankosha kuya, mu milombelo, kabiji ne mu

bukwasho, kabiji ne monse mo twafwainwa kubila. Mutambulai
aye, Anweba Lesa, byo tubena kumupana kwi Anweba. Mu
Jizhina ja Yesu Kilishitu, aye Mwaana wakwa Lesa. Amena.
Amena.
223 Kasa maboko enu asuntulwa na Kyambo, kabiji akwa
na Mulongo wami Sink, Amiwa ne mukambizha mulongo
mwi Kilishitu kabiji ne lumvwang’ano lwetu, mu Jizhina ja
Yesu Kilishitu. Amena. Lesa emupeshe. Kijitu bulongo. Kabiji
kipwilo kyaamba mba, “Amena.” [Kipwilo kyaamba mba,
“Amena.”—Waku.] Lesa akupeshe. Kuji kwingila kyakosa mu
Mamboawama, nakuchinchika konse kubena kukebewa, atweba
tuji kunyuma yenu wanu aduleendi paseti na bintu byonse byo
twakonsha kuuba mu kukwasha. Lesa emupeshe.
224 Bushe Aye kechi wawama kwikala…Oo, ami! Amiwa
natemwa kumona banabalume…Akyo kyawama. Aye, byo
Nayuka pakino kimye, ubena kutola kafunga wa mu Tabbanako
wa ku Holiness ku Utica, Indiana, kwi aye kechi uji kwalepa na
kokwa ne.
225 Pano, twayai tumone. Oo, atweba tuji nabo balongo?
Oo, Amiwa naketekela mba tuji na bakolwa ba kulombelela
bakolwa, kechi ibyo nenyi? Kijitu bulongo, bushe abo…
bepana bitupa bya milombelo? Kijitu bulongo, twayai twite
tubitupa twamilombelo tucheche bukijitu, bantu bonse bekaletu
kakimye kacheche. Atweba twakelwa bingi. Bushe anweba
mwakonsha nkupa mamineti teeni nyi? Kijitu bulongo. Bitupa
bya milombelo, lekai bantu baji na milombelo…Kwepi ako
anweba ko mwakonsha kwibapa kufuma, umo?
226 Kijitu bulongo, kitupa kyamilombelo nambala wanu,
mwakonsha kwiya, nambala tuu, nambala fili, nambala foolo,
nambala faivi. Kitupa kyamilombelo nambala wanu, tuu, fiili,
foolo, faivi, imanai ponka pano, bukiji bukijitu inge mwakonsha
kwimana. Inge anweba kechi mwakonsha ne, kyawama, twayai
tuyuke, usakwiya na kwimutamika. Atweba ntusakwesekesha
mukuuba bulongo monka motwafwainwa kubila. Wanu, tuu—
tuu, fiili, foolo, faivi, sikisi, sebeni, eiti, naini, teeni; sikisi,
seebeni, eiti, naini, teeni; kabiji bonka babiji baimene pa
kyokyo. Teeni, leveni, twelufu, satiini, fotiini, fifitiini. (Uu?)
Bonse bamwiabo, bonse babitupa byamilombelo, iyai kululwe
lubaji kukwe kukwabo kulubaji, iyai ku lulwe lubaji kukwe, ku
lulwe lubaji inge mwakonsha.
227 Oo, bushe Aye kechi wawama nenyi? Pano, muntu yense
ekale na munema monka mo kyakonshekela, pepi nobe
mamineti teeni, pepi nobe mamineti teeni. Pano, aba baji na
bitupa bya milombelo, twapana ng’ambilo mba “Bantu babena
kukeba kulombelelwa, iyai na bitupa byabo bya milombelo,”
kabiji nanchi atweba kechi…Mwamona, abo babena kubwela
kunyuma, kabiji nanchi abo beseka kwingijisha kya bupe

kyakwa Lesa nobe kije kya Ouija, bino atweba kechi—atweba
kechi twaketekela mu kuuba kyokyo ne.
228 Atweba—atweba twaketekelatu Lesa kwingila Mwingilo
Wanji. Bushe mwaketekela kyokyo nyi? Baanga baketekela ino
Mbila lukeelo luno kwikala ya Bukine? [Kipwilo kyaamba mba,
“Amena.”—Waku.] Nakusanchila. Ne musachila. Lesa emupeshe.
Amiwa nekiketekela Kyokya na muchima wami yense, mweo,
kabiji ne milanguluko.
229 Bino, kyamweka nobe tuji na bantu pepi nobe fifite
babena kulombelelwa, kintu kimo kiji byobya. Pano, telekai.
Pano, anweba bonse muji mwi Kilishitu. Anweba muji mwi
Kilishitu Yesu, na kushinda misongo yonse. Anweba bonse baji
mu mulaini wa milombelo, mwi Benakilishitu, basemwa jibiji
baitabila, suntulaiko maboko enu. Kifulo kyobe nanchi kiji mwi
Kilishitu. Anweba mwashinda kala, kabiji kintu kyomwakonsha
kubatu pano ke kuswa ne kuketekela abya byaamba Lesa amba
bya Bukiine.
230 Amiwa kechi kyakonshekele kukosa kwikala na mulaini
wabya kuyuka bapashi ne, kyakonsha kwikala kyabaya
kwikyuba, kyakonsha kwisenda kyalepa bingi. Kechi kyakonsha
kwikala kwi amiwa ne, Amiwa naketekela mba Amiwa
nakonsha kwikala kuno juba jonse, Amiwa naumvwatu
bulongo. Amiwa naumvwatu bulongo. Amiwa nayuka mba
Kya kine. Jitotwe ja Nkambo! Pakuuba pano tuji mwi Kilishitu,
pano atweba tubena kwikala mwi Kilishitu. Amena! Oo, ami!
Bushe abye bintu Amiwa byo nafunjisha Bukine? Inge byokiji,
nishi Aye ubena kwisema Ayemwine. Abyo ibyo.
231 Baanga bantu mu mulaini wa milombelo ke benyi kwi
amiwa? Amiwa nayuka anweba bavula, bino anweba bamo
mwi benyi. Suntulai kuboko kwenu, wayuka mba Amiwa kechi
nayukapo kintu kimo kyatama kwi anweba ne, suntulaiko
kuboko kwenu; muiwe yense mulaini, uu-uu, kijitu bulongo.
Bushe Aye Kilishitu nyi? Anweba mwi Kiketekela nyi? Anweba
mwafwainwa kwikala na lwitabilo, anweba mwafwainwa kwi
Kiketekela. Inge anweba kechi mwakonsha Kwikiketekela ne,
nishi kechi Kyakonsha kwingila ne. Anweba mwafwainwa
kuyuka kifulo kyobe, anweba mwafwainwa kuyuka kifulo
kyobe. Abyo ibyo nyi, Mulongo West? Abyo ibyo. Yukai kifulo
kyenu, Kilishitu walaile “Bintu abyo Amiwa byo nguba ne
anwebamukebyuba.” AnwebaMwikiketekela namuchimawenu
yense.
232 Awa mwanamulume waimene kunyuma kokwa wajinga na
kintu kimo kyatama na jimbwata janji. Anweba mwikiketekela
Kyokya na muchima obe yense. Anweba kechi mwakonsha
kutwelamumulaini wamilombelo ne, binomwakonsha kubwela
kunyuma ne kwikala, pakuya panshi. Kabiji kechi ke kaasa
ne. Bwelai kunyuma na kwikala, kyapwa kyonse. Amiwa kechi

na kimumonapo awe muntu mu bumi bwami ne. Inge atweba
twibenyi, mulongo, sutulaiko kuboko kwenu. Inge atweba
twibenyi umo ku…Lukatazho lweepi, aye wabukwa!

Konka kuno kukitapisho, bushe anweba mwaketekela nyi?
233 Pano nga obewa? Twibenyi umo, Amiwa kechi nakuyuka
ne. Lesa wakuyuka. Obewa waketekela mba amiwa ne kalume
Wanji nyi? Anweba mwaketekela iye Mbila yo Nsapwila? Pano
ibyepi inge Nemubuula lukatazho lwa musana lusakwimuleka
nyi? Anweba Mwikiketekela na muchima wenu yense nyi?
Mr. Burkhart, anweba yainga kunyuma ku Ohio, anweba
mwatambula lubuko. Yesu Kilishitu anweba wimubuka.
234 Anweba kechi muji muno na mambo a anweba bene ne,
anwebamwaimekomuntumukwabo. Kemwanamukazhi. Kabiji
wafuma ku Ohio, ne aye, abyo ibyo, jizhina ke Alice McVan.
Abyo ibyo. Aye bamutumbwile. Abyo ibyo. Lukatazho lwa
munda ne lukatazho lwa banabakazhi ne lubazhibazhi. Abyo
ibyo nyi? Ketekelaitu kabiji usa kwikalatu bulongo. Yanga
kabiji uketekele Aye na muchima obe yense. Kiketekelai Akya
namuchima wenu yense, aye usa kwikala nakyo.
235 Muji byepi anweba? Amiwa kechi nakuyuka ne, twibenyi
umo. Abyo ibyo nyi? Anweba mwaketekela mba amiwa ne
kalume Wanji nyi? Anweba mwaketekela mba twashinda mwi
Kilishitu nyi? Inge anweba mwaketekela, na lubazhibazhi lobe
ne makatazho enu ne bintu byo muji nabyo, nanchi, Mrs. Allen,
anweba mwakonsha kubwela kunyuma ne kuya kunzubo kabiji
ne kukasuluka.
236 Amiwa naketekela mba twibenyi, kechi byo tuji nenyi?
Amiwa kechi na kikumumonapo kala ne. Akye kyo kimye
kitanshi kyo nakumenye, twibenyi umo ku mukwabo. Bushe
mwaketekela mba amiwa ne ngauzhi Wanji nyi? Obewa
wikiketekela nyi? Obewa ubena kumanama na lukatazho lwa
jifyo. Abyo ibyo, kechi ibyo nyi? Obewa kechi wafuma kuno ne,
obewawafuma kuKabeta kabulenge. Obewa ubena kulombelela
baana bobe kwakubula kupuluka. Ao ye mulume obe uji
kunyuma yenu. Aye uji na mwanamulume pa muchima wanji
lukeelo luno, mulunda ubena kulombelela. Kwaamba mba,
Amiwa namona muntu umo, obewa—obewa wi mulunda wa
bamaama ne bataata. Mwanamulume wiya kuno watelwa mba
L. C. nangwa S. T., nangwa kintu kimo kiji byobya, S. T. nangwa
kintu kimo, ao—ao ye mwaana obe. [Mulongo Neville waamba
mba, “J. T.”—Waku.] J. T.…Abyo byokiji, S. T. Ine, kechi J.
T., Amiwa nayuka. Ke kintu kicheche, muntu wamuntwe-ufita,
Amiwa namona aye kasa aikala ponkapa kuno kulutwe akwa aye
koaji pano. Bwelai ku nzubo, muji na kukabila kwenu. Bwelai ku
nzubo.
237 Bushe awa mwanamulume uji muno lukeelo luno, muntu
wafuma ku Georgia? Ee. T. S. Ee. Amiwa kechi nakimonapo

bashobe ne bainobemu bumi bwami ne, kabiji anwebamwayuka
mba akye kyakine, bino Amiwa namona anweba mwekelo yenu,
ponka pano konka kuno ba mwiabo nanchi. Amiwa ne kiyukile
byokiji. Anweba muji na kukabila kwenu, kechi uzhinauke ne.
238 Anweba bonse mwaketekela, na muchima wenu yense nyi?
Pano, baanga? Anweba bonse muji mwi Kilishitu. Anweba
mwaamba mba, “Ao o Mamboawama nyi?” Abyo kine Yesu
Kilishitu byo aubile. Abyo kine byo baubile batumwa. Abyo kine
byo Irenaeus ne bonse bashala byo baubile. Abyo kine ibyo.

Obewa Wikiketekela nyi? Pano kunyikai mutwe obe.
239 Iyai kuno, bakulumpe. Kuji bantu bavula babena kuya
muyewa musango uji nobe byobya. Atweba twatolapo tuu
nangwa fiili kuya kokwa. Yainga konkakwa kuno. Awe Mulongo
Neville wami ke muntu wakwa Lesa. Amiwa nekiketekela.
240 Atweba tusa kupita mu yiwe mulaini ne kulombelela babo
bantu, kubika maboko pe abo. Anweba bonse mwaketekela mba
musakwikalatu bulongo, anweba bonse? Muntu yense uji muno
usa Kwikiketekela? Pano kunyikai mutwewenu, tuji muKipwilo
kasa bashindwa.
241 Nkambo Yesu, Amiwa nayuka yiwe mulongo, oene mambo
akyo Amiwa kyo nabujila kwambapo kintu nangwa kimo pe
aye ne. Amiwa nayuka kyo abena kukeba. Amiwa nalomba
mba Anweba musa kumubuka, Nkambo, kabiji ne ku mupa kya
kukabila kyanji. Mu Jizhina ja Yesu Kilishitu.
242 Taata wa Mwiulu, na maboko abikwa pa yiwe mulongo
mucheche, lukeelo luno, twaipuzha mu Jizhina ja Yesu pa
bupokolweshi bwanji. Amena.
243 Oo, anweba muji…

Taata wa Mwiulu, panai kwi Nyenga yetu Dauch kuno,
nyenga watemwikwa bingi, ao waikala ke mulunda wakine
kwi atweba kuno, ku kisemi kyami ne batemwe betu. Atweba
twaketekela mba aye ne mulume wanji ke baana Benu. Amiwa
nalomba, Lesa, amba Anweba musakuswisha kukabila kwanji
lukeelo luno. Mu Jizhina ja Yesu Kilishitu. Amena.
244 Lesa, mu Jizhina ja Yesu, peshai Nyenga yetu Bruce. Atweba
twayuka, Nkambo, amba ye kalume Wenu. Atweba twalomba
mba Anweba musa kumupa kya—kya kukabila kyanji. Mwi Yesu
Kilishitu mu Jizhina. Amena.
245 Anweba Taata Wamwiulu, pakuvuluka mba—mba Anweba
mwakonsha kubuka Nyenga Blankco, atweba twalomba mba
Anweba musa kumupesha kabiji ne kuswisha kikye kukabila
kwi aye, Nkambo. Mu Jizhina ja Yesu Kilishitu. Amena.
246 Taata wa Mwiulu, pa nyenga yetu twateteka maboko etu
mu Jizhina ja Yesu Kilishitu, ipuzhai bupokolweshi bwanji pa
lukumo Lwenu. Amena.

247 “Abye biyukilo bikebalondelanga baitabila,” kabiji
twateteka maboko etu pa yiwe nyenga usakutambula lubuko.
Mu Jizhina ja Yesu, kiswishai kye, Nkambo. Kimye alwe
lubazhibazhi, mubiji ubena kusunkena, kasa aimana pano,
Nkambo, na bulume bwa Mupashi Wazhila, kabiji bakoka, bino
Anweba mwi Lesa. Bukai yiwe mwanamukazhi mwanyike,
Amiwa nalomba, mwi Yesu mu Jizhina.
248 Lesa Wabulume bonse, mupai mulongo wanji kukabila
kwanji. Kiswishai kye, Taata. Atweba twatenteka maboko pe
aye kabiji ne kuzhachisha mulwanyi, bakonsha kuleta bulembe
ku mweo wanji, nangwa kubikapo—kiyukilo kifita ku meso
anji. Lekai aye akonshe kwimana kasa ashinda lukeelo luno,
Nkambo, kabiji uvuluke kifulo kyanji mwi Kilishitu Yesu. Kabiji
nanchi aye ukekala na kyo akonsha kwipuzha, mwi Yesu mu
Jizhina.
249 Taata Wetu wa Mwiulu, na maboko abikwa pa mulongo
wetu, mu Jizhina ja Yesu Kilishitu, swishai kukabila kwanji.
Amena.
250 Awe mutemwe nsongwakazhi mucheche, Taata, mu Jizhina
ja Yesu lekai Nkambo etubile lusa, pa Lukumo lwa Lesa
twaipuzha bupokolweshi bwanji.
251 Lesa, atweba twayuka muchima kujila kwa yiwe maama
kabiji ne kujila kwa mwaananji wamukazhi. Lesa, swishai
lwitabilo lwanji lukeelo luno, kabiji ne kwilwingijisha ponka
pano, byo nayuka mba uji na bulume pe abo. Kabiji kikobiwa,
mu Jizhina ja Yesu Kilishitu.
252 Lesa, bukai yiwe nsongwalume mucheche, twalomba mu
Jizhina ja Yesu Kilishitu.
253 Lesa, Taata wetu, twatenteka maboko pa nyenga yetu kabiji
kwipuzha lukeelo luno Anweba swishai kukabila kwanji. Mu
Jizhina ja Yesu Kilishitu. Amena.
254 Taata Wetu wa Mwiulu, awe inetu mucheche waiya na
kusenda kifulo kyanji kya lubuko, atweba twatenteka maboko
pe aye kabiji ne kwipuzha lubuko lwanji. Mu Jizhina ja Yesu
Kilishitu. Amena.
255 Pa yiwe mwaana mucheche ye twatenteka maboko etu, mu
Jizhina ja Yesu Kilishitu, twaipuzha lubuko.
256 Monka mu Jizhina ja Yesu Kilishitu, na maboko pa nyenga
yetu, lekai Anweba mubuke.
257 Taata Wetu, Wa Mwiulu, jizhina Jenu Jizhile, pa yiwe
nsongwalume twatenteka maboko etu. Mu Jizhina ja Yesu
Kilishitu, lekai aye Ekiketekele. Amena.
258 Taata Wamwiulu, pa mulongo wetu kilobo kuno, Nkambo,
kalume Wenu, muntu wakwa Lesa, twatenteka maboko pe aye
pakuuba mba kukabila kwanji kwikale. Mu Jizhina ja Yesu

Kilishitu aye atole kifulo kyanji pano. Pano, uno ke mwaana
wakwa Lesa, mu kimye kya lukumo kyo tuji kumpelo.
259 Taata wa Mwiulu, pa nyenga yetu mucheche ao wafumine
mu mfishi ne kwenda mu Kyeya, kiswishai, Nkambo, pakuba
mba mweo wanji mucheche wakosa wasuntulwa peulu lukeelo
luno, monka mukifulo kya Mwiulu. Kabiji mupai kikye—kyanji
kyakukabila, mwi Yesu mu Jizhina. Amena.
260 Taata wa Mwiulu, pa mulongo wetu papo twabika maboko
mu Jizhina ja Nkambo Yesu, twaipuzha kikye kyakukabila
kyafwainwa kupewa kwi aye. Mu Jizhina ja Nkambo Yesu
Kilishitu. Amena.
261 Taata Wetu wa Mwiulu, atweba twatenteka maboko pa
mwaana wa Nyenga yetu, ne kwipuzha kukabila kwanji
kwapewa kwi aye, Taata, byo tubena kubika maboko etu pe aye
mu Jizhina ja Yesu Kilishitu.
262 Taata Wetu wa Mwiulu, twatenteka maboko pa nyenga yetu,
mu Jizhina ja Yesu Kilishitu. Lekai kukabila kwanji kwikale,
mwi Yesu mu Jizhina. Amena.
263 Taata Wetu wa Mwiulu, nobe nyenga yetu byo abena kupita
muyiwe mulaini kabiji ne kuleka…twatenteka maboko etu pe
aye, lekai aye Kilishitu wa kwa Lesa afike pepi na kuzhachisha
lukatazho ne kumukosesha. Amena.
264 Taata wa Mwiulu, pa mulongo wetu, twateteka maboko pe
aye kabiji ne kwipuzha kyokyo mu Jizhina ja Yesu Kilishitu,
amba Anweba musa kumubuka mu Jizhina ja Yesu. Amena.
265 Taata wa Mwiulu, pa yiwe songwakazhi twatenteka maboko
etu, ne kwipuzha Nkambo yetu wawama. Mu Jizhina ja Yesu
Kilishitu, twaipuzha lubuko lwanji. Amena.
266 Nkambo Yetu wawama, twatenteka maboko pa mulongo
wetu, mu Jizhina ja Mwaana wakwa Lesa, Yesu Kilishitu,
Atweba twakila mukushinda monka mwi Aye. Kabiji atweba
twalomba mba Anweba musakupana ku mulongo wanji
kukabila, mwi Yesu mu Jizhina. Amena.
267 Taata Wetu, pa mulongo wetu wamwingilo wa ku kuboko,
awemushilikale muchechewaMusalabo, Amiwa nalomba, Lesa,
amba Mupashi Wenu eye pe aye kabiji ne kuswisha kukabila
kwanji. Mu Jizhina ja Yesu Kilishitu. Amena.
268 Taata Wetu Wamwiulu, pa yiwe mushilikale mukatampe wa
Musalabo, aye waimenejileko Kyambo Kyenu mu—mu bimye
bya kujimbulula ne bikwabotu, nangwa byonkabyo imanai ku
Kyambo, ne kwenda nobe waikala walushinjilo lwakosa monka
mwi Kilishitu Yesu. Mupai kukabila kwanji, Taata. Amiwa
nalomba milombelo yami ne kumupana kwi aye kufuma mu
mapesho Enu, Nkambo, amba Anweba musa kumubuka kabiji
ne kupana kukabila kwanji. Mu Jizhina ja Yesu. Amena.

269 Taata wa Mwiulu, awe mwaana kechi wakonsha kwikala
pangye ya Lesa ne, pakuuba Lesa wakonsha kumukosesha.
Amiwa natenteka maboko pe aye kabiji ne kuzhachisha
mulwanyi, mu Jizhina ja Yesu Kilishitu. Peshai mwaana, kabiji
lekai Anwebamumukwashe kwikala na bumimu Jizhina ja Yesu
Kilishitu. Amena. Ne bavula bashinda.

270 Taata wa Mwiulu, ku nyenga yetu, ao ye twatenteka maboko
mu Jizhina ja Yesu Kilishitu, awa Tambanako washinda wakwa
Lesa waalukile ke muntu ne kwikala muno mwetu. Lekai
kupichila mu Jizhina Janji, Jizhina ja yewa Mwaana wa Lesa,
Yesu Kilishitu, panai kwi nyenga yetu. Amena.

271 Nyenga Yetu Kidd, apeshe muchima obe. Taata Wetu wa
Mwiulu, nobe Amiwa byo nakwachijila yiwe mwanamulume
ne mwanamukazhi mu maboko etu kuno, basapwijile Mambo
awama kimye Amiwa kyo najingatu mwanyike nsongwalume,
moba acheche apitapo na kufwa na kaasa; kunyemena kwi
aye, kabiji ne bulume bwakwa Lesa bwaile konka ku muntu
wamyaka-eite-wakusemwa kabiji ne kumubuka aye, poso aba
badokototala bazhindamine nambambo abya bulemo, kechi
bakonsheshe kuzhindama ne. Amiwa nalomba mba Anweba
musakuswisha kukabila kwanji lukeelo luno. Ayemukazhiwanji
apeshiwe, Nkambo, ao yebaomvwa kukije kabiji nekumutuma
mwata wanji mu mwingilo na kusapwila ao—ao Abenakusuma
Mamboawama a Yesu Kilishitu. Kiswishai kye, Nkambo.

272 Peshai mwaana wabo, Junya, Nkambo. Twalomba mba
Anweba musa kumukosesha kabiji ne kumukosesha, Nkambo.
Aye bo bukwasho bwabo bwa kwibabika kufuma ku kifulo kimo
ne kuya ku kikwabo, na kubika tutambala. Nangwa byonkabyo
nanchi abo kechi bakonsha kwingila jikwabo mumwingilo ne,
bino abo baya kufuma kukipatela ku nzubo, kubika tutambala
pa bakolwa. Lesa, Anweba musakupana munema pa kyokyo,
Amiwa nayuka mba Anweba musa. Peshai ne kwibapa bulume
mu moba avula, Taata. Mu Jizhina ja Yesu Kilishitu. Amena.

273 Akupeshe. Kikobiwa, Mulongo Kidd, byo kyubiwa.
[Mulongo ne Nyenga Kidd waamba kwi Mulongo Branham—
Waku.] Atotwe Lesa. Amena. Ee, umo twaikele na milombelo ya
pa foni.

274 Mwanamulume ne mwanamukazhi uji na myaka eite, kabiji
wapita, kechi wakonsha kuya mu mwingilo ne kwimana mu
pulupiti ne, aye wakota bingi pakino kimye ne kusapwila
nobe byobya, bino poso byo atumine konkakwa kabiji ne
pakeji yabivwalo bya milombelo kabiji ne kwibatuma ku
bakolwa ne bamanyikwa, kwibatwala mu bipatela ne bintu
byonse byonkabya. Mu kubika ponka pe…Abo kechi bakonsha
kwikyuba ne kanatu kutundaika mwingilo mujonka jishinda,
bino abo batwajijile monka mukyokya. Kyakwachile anweba

bonse bansongwalume bauvwine buvu abo bene na bene. Abyo
ibyo, kuuba kintu kimo kya Kilishitu.

275 Vulukai, awe mwanamulume mukote papo, Mulongo Kidd,
wasapwijilenga Mamboawama Amiwa kasa kyangye kusemwa
ne. Abyo kijitu bulongo, konkakwa nakulombelela bakolwa, ke
mushilika wakosa wakala. Kabiji pano, mukote, uji na myaka
inga, Mulongo Kidd? Myaka eite-wanu, kasa abena kuya ku
Bufumu bwa Lesa! Ne apo ke mukulumpe waimana kupulupiti
ne kukwachijijila mbila nobe byobya, bino tusa kuya kukipatela,
kufumyako byobyo, kwepi kuji nsongwalume ao wiiendesha
mwine namotoka. Kabiji kechi bakonsha kwenda ne, nanchi
bamutwajiletu mu motoka ne kusenda kifulo, kabiji abo babiji,
bakulumpe, baya momwa na kubika katambala.

276 Bajinga na mutemwe umo waji pepi na kufwa pa juba
jakwabo, ke nsongwakazhi, abo bajinga nakumbula ami
pabyobya. Atweba twibalombejile abo, bakanga babo, baile ne
kwibabika…Awa mwaana wajinga ponkapa. Jitotwe ja Lesa!

277 Mulongo Kidd, bangichile kimye kyapita kunyuma, pepi
nobe myaka ibiji yapitapo, Amiwa naketekela mba, byo
kyajinga, amba aye wajinga na kaansa kakububwanabulume,
pepi pa myaka sebente-eiti mukusemwa, nangwa eite, pepi
nobe myaka eite, na kaansa wa banabalume. Dokotala wi
kibikiletu kunyuma, kechi kwajingapo kintu kyakonsha kubiwa
ne. Atweba twajinga babukijitu, Billy ne Amiwa twaalulukile
mukwendesha, ne kuya akwa koajinga aye. Kabiji ne Mupashi
Wazhila witubujile atweba kuya lolwa lukeelo. Atweba javujisha
kechi twikyubile ne kanatu atweba twatangijilwa kwikyuba
akya. Kabiji Mupashi Wazhila waambile mba, “Yainga,” kabiji
twaile konka kwa na kubika maboko pa yiwe mulongo mukote,
pakuubamba tumulombelele. Kabiji badokotala kechi bakonsha
kutanamikovu iji yonse ne. Lukumo lwikale kwi Lesa! Oo!Kika?
Kifulo kyetu kiji mwi Kilishitu Yesu, waile peulu ya misongo
yonse ne bulume bwa mulwanyi.

278 Oo, anweba kechi mujipo nalusekelo na mambo a Aye nenyi?

Kuji bantu konse konse,
Banji na michima yatema mujilo
Na yiwe Mujilo waponene pe Pentekosito,
Awa wibatokeshe na kwibalengela kwikala
batoka;

Oo, Kibena kutema mujilo mu muchima wami,
Oo, lukumo ku Jizhina Janji!
Amiwa njibingi na lusekelo mambo Amiwa
nakonsha kwamba mba Amiwa ne umo wa
mwiabo.

Amiwa ne umo wa mwiabo, umo wa mwiabo,

Amiwa njibingi na lusekelo mambo Amiwa
nakonsha kwamba mba Amiwa ne umo wa
mwiabo;

Umo wa mwiabo, umo wa mwiabo,
Amiwa njibingi na lusekelo mambo Amiwa
nakonsha kwamba mba Amiwa ne umo wa
mwiabo.

Nangwa babo bantu kechi bakonsha kufunda
kwikala ne,

Nangwa kwitota nalulumbi lwa ino ntanda,
Bonse batambula Pentekositi wabo,
Kubatizhiwa mwi Yesu mu Jizhina;
Kabiji babena kubulang’ana pano, baji palepa
ne mu bukata,

Bulume bwanji bujitu pamo,
Amiwa njibingi na lusekelo mambo Amiwa
nakonsha kwamba mba Amiwa ne umo wa
mwiabo.

279 Baanga baji umo wa mwiabo? Suntulai maboko enu pano.
…abo, umo wa mwiabo,
Amiwa njibingi na lusekelo mambo Amiwa
nakonsha kwamba mba Amiwa ne umo wa
mwiabo;

Oo, umo wa mwiabo, umo wa mwiabo,
Amiwa njibingi na lusekelo mambo Amiwa
nakonsha kwamba mba Amiwa ne umo wa
mwiabo.

Pano iyai, mulongo wami, kebai ao mapesho
Akyo kikatokesha muchima obe kufuma ku
bubi,

Akyo kikatatula mabbelu-alusekelo kwimba
Kabiji kikalama mweo obe pa lubebe;
Oo, kibena kutema mujilo mu muchima wami,
Lukumo ku Jizhina Janji,
Amiwa njibingi na lusekelo mambo Amiwa
nakonsha kwamba mba Amiwa ne umo wa
mwiabo.

Amiwa ne umo wa mwiabo, umo wa mwiabo,
Amiwa njibingi na lusekelo mambo Amiwa
nakonsha kwamba mba Amiwa ne umo wa
mwiabo; (Aleluya!)

Umo wa mwiabo, umo wa mwiabo,
Amiwa njibingi na lusekelo mambo Amiwa
nakonsha kwamba mba Amiwa ne umo wa
mwiabo.

Bakumejile pa nzubo ya peulu,
Bonse na kulomba mu Jizhina Janji,

Abo babatizhilwe na Mupashi Wazhila,
Pano bulume bwa mwingilo bwaishile;
Pano Aye kyo ebobijile pa joja juba
Aye ukakubila obewa mu musangotu umo,
Kabiji Amiwa njibingi na lusekelo mambo
Amiwa nakonsha kwamba mba Amiwa ne
umo wa mwiabo.

Amiwa ne umo wa mwiabo, umo wa mwiabo,
Amiwa njibingi na lusekelo mambo Amiwa
nakonsha kwamba mba Amiwa ne umo wa
mwiabo; (Aleluya!)

Umo wa mwiabo, umo wa mwiabo,
Oo, Amiwa njibingi na lusekelomamboAmiwa
nakonsha kwamba mba Amiwa ne umo wa
mwiabo.

280 Pano kimye kyo tubena kunyinyita, twayai twi imunepo na
mukwabo. Ne kwamba mba:

Umo wa mwiabo, umo wa mwiabo,
Amiwa njibingi na lusekelo mambo Amiwa
nakonsha kwamba mba Amiwa ne umo wa
mwiabo; (Aleluya!)

Umo wa mwiabo, umo wa mwiabo,
Amiwa njibingi na lusekelo mambo Amiwa
nakonsha kwamba mba Amiwa ne umo wa
mwiabo.

281 Kechi ibyo nenyi? Ambai mba, “Amena!” [Kipwilo kyaamba
mba, “Amena!”—Waku.]

Amiwa ne umo wa mwiabo, umo wa mwiabo,
Amiwa njibingi na lusekelo mambo Amiwa
nakonsha kwamba mba Amiwa ne umo wa
mwiabo;

Umo wa mwiabo, umo wa mwiabo,
Amiwa njibingi na lusekelo mambo Amiwa
nakonsha kwamba mba Amiwa ne umo wa
mwiabo.

282 Bushe Amiwa nakonsha kwimba jimo auno veleshi nyi?

Nangwa babo bantu kechi bakonsha kufunda
kwikala ne, (Abo kechi bajipo na bikatampe
D.D., ne, Ph.D.’s, mwamona, kafwako bintu
bikatampe ne, mwamona.)

Abo bantu kechi bakonsha kufunda kwikala
ne,

Nangwa kwitota nalulumbi lwa ino ntnda,
(Kabungwe kakatampe.)

Bonse batambula Pentekosito wabo,
Bonsetu babatizhiwe mu Jizhina ja Yesu;

Kabiji babena kubulang’ana pano baji palepa
ne mu bukata,

Bulume bwanji bujitu pamo,
Amiwa njibingi na lusekelo mambo Amiwa
nakonsha kwamba mba Amiwa ne umo wa
mwiabo.

Umo wa mwiabo, umo wa mwiabo,
Amiwa njibingi na lusekelo mambo Amiwa
nakonsha kwamba mba Amiwa ne umo wa
mwiabo;

Amiwa ne umo wa mwiabo, umo wa mwiabo,
Amiwa njibingi na lusekelo mambo Amiwa
nakonsha kwamba mba Amiwa ne umo wa
mwiabo.

Oo, kechi byonsetu byakwikala byangolode
amamilyoni

Nakonsha Amiwa kusha kikye kifulo
kyawama,

Kupichila muwa lweseko wajinga…
watwajijile kundondaizha ami kasa nakoka,

Pakuuba Amiwa njina mutende mu maboko
akwa Lesa,

Kyalusekelo mu butemwe Bwanji ne lusa,
Kabiji Amiwa mbena kwikala ku lubaji lwa
Aleluya!

283 Oo, ami! Amiwa njibingi na lusekelo pa kyokyo. Kechi
ibyo nenyi? Anweba kechi muji na lusekelo kwikala umo wa
mwiabo nenyi? Ke umotu wamwiabo, umo wamwiabo mubantu
bekepesha abo bashinkulu abo bene konka, baiya konka (kechi
kumeso akwa nkinshi ne), kumeso akwa Lesa mumi, (kechi
ku kabungwe ne kabiji ne kubika jizhina jobe mu buuku),
kumeso akwa Lesa mumi, (kechi kulenga mafunjisho a bantu
ne), pakuuba kuleka Kyambo kyaikala ke muntu mwi obewa.
Mwamona, byokiji. Kabiji ne kwikepesha obewa mwine, kabiji
nanchi kupichila mwi Aye wimutumbijika anweba, (kechi
wakinengezha ne, wamilanguluko yayakwiulu, waamba mba
“Amiwa’ akeye, kyokya nangwa akya kikwabo”), pakuuba
mu kwikepesha, buwame, kabiji “Aye ukapulusha kamulanda
nobe amiwa, kabiji Aye wi kyubile byepi?” Ajo jo jishinda
Mwinakilishitu wakine jo omvwa. Kechi mwaketekela kyokyo
nenyi? Oo, Aye wakine bingi!

Kine, wakine, Aye wakine bingi kwi amiwa!
Oo, kine, wakine, Aye wikala wakishinka bingi
kwi amiwa!

Nangwatu bantu bamo bamuzhinauka Aye,
Amiwa kuuba naikala kwakubula Aye ne,

Oene mambo o Amiwa namutemwa Aye, kabiji
Aye ye wakishinka bingi kwi amiwa!

Kya kine, Aye wakine bingi kwi amiwa!
Mwimbai!

Kine, wakine, Aye wakine bingi kwi amiwa!
Nangwatu bantu bamo bamuzhinauka Aye,
bino Amiwa kechi nakonsha kwikala
kwakubula Aye ne,

Oene mambo o Amiwa namutemwa Aye, kabiji
Aye ye wakishinka bingi kwi amiwa!

284 Oo, Amiwa njibingi na lusekelo pa kyokyo! Ee, mwane. Oo,
Amiwa njibingi na lusekelo pa jije jishinda ja Mamboawama
akala, ubena kwikala mu jije jishinda ja Mamboawama akala
ja lukumo.
285 Pano, balunda, poso tukakumana ku Jitanda ja Kilishitu
jibiji, inge mubena kulomba, mwavuluka. Kabiji Lesa apeshe
anweba bonse. Amiwa…Kechi nakonsha kwamba mba Amiwa
mundekeleko mambo Nemulama kuno ne.
286 Pano, kwi anweba baji na katambala kabikwa papo,
Amiwa nabikilepo maboko pe abo kimye kyo twalombelenga
bakolwa, inge anweba mwamona ami mbena kuba kyokyo
katatakatu nobe kupimiwa kuMupashi. Amiwa kechi najikupita
mu bimwesho byavula ne, mambo Amiwa nakooka, kukooka,
mwayukatu, aye wajinga kuno pepi nobe ma awala abiji
nangwa asatu, na kusapwila, kabiji Amiwa natatula kusenda
bacheche mumulaini pakuba mba anweba mumone Lesa waba
Lesa. Mwamona? Akya kyakonsha kubula kwingijilwa, ke
kitambabayezhi, amba abya bintu byakubula kufika…Ke
diabola…
287 Pano, vulukai, yense mwi anweba uji na bulume mwi
Kilishitu. Anweba kechi muji na bulume ne, anweba muji
na luusa, ke luusa lwenu. Anweba bemutumbijikatu, konka
kunyuma; kechi kwitumbijika anweba bene ne, bino Kilishitu
yewimusuntula anweba. Kukijishamo Kilishitu yewimusuntula
anweba, akwa komwajinga panshi anweba, mwamona, anweba
mwaumvwa kwikepesha. Nanchi Aye wakonsha kupulusha
byepi kamulanda nobe ami, Aye wikyubile byepi? Bino Aye
wikyubile, kabiji nanchi Amiwa nasata bingi pa kikye. Amena!
Kyawama bingi!

Pa Jizhina ja Yesu nakufukama,
Kupona kikuvumene ku maulu Anji,
Mfumu wa bamfumu Mwiulu tukamuvwika
Aye,

Kimye lweendo lwetu byo lukapwa.
Jizhina Jawama, (Jizhina Jawama!) Byo
jawamisha!

Luketekelo lwa ntanda ne lusekelo lwa
Mwiulu;

Jizhina Jawama, (Oo, Jizhina jawama! Bushe
Aye kechi wawama nenyi?)

Luketekelo lwa ntanda ne lusekelo lwa
Mwiulu.

288 Pano, telekai, kechi mulubeko kikye ne, anweba mwimbaitu
lwimbo, lekai nembe veeleshi wakyo. Mwamona? Amiwa kechi
nayuka ne kana Amiwa nakonsha kulanguluka pa veeleshi ao
Amiwa ye mbena kukeba kwimba, kyo kintu kyalondelapo.

Pa Jizhina ja Yesu nakufukama,
Kupona kikuvumene ku maulu Anji,
Mfumu ne bamfumu Mwiulu tukamuvwika
Aye,

Kimye lweendo lwetu byo lukapwa.
(Mwamona?)

Yanga Najo ja kwa Yesu,
Nobe ke Jikakupokolola ku byonse;
Meseko umvwe akuzhokoloka,
Kejiteletu Jizhina Jazhila mu milombelo.

Abyo ke byonsetu. Nsutulaiko ako kuboko ne kumvwa
kukwata kwama mbuleki! Mwamona? Mwamona?

Lombai amba Jizhina ja Jazhila.
Jizhina Jawama, Byo janemesha!
Luketekelo lwa ntanda ne lusekelo lwa
Mwiulu;

Jizhina Jawama, (Oo Jizhina jawama!) Byo
jawamisha!

Luketekelo lwa ntanda ne lusekelo lwa
Mwiulu.

289 Twayai twambe kyokyo jibiji, atweba bonse pamo.
Mwaamba mbaka? Twayai tutoletu awa veleshi ne jikwabo,
pakyonkakya, “Tolai Jizhina ja Yesu mwi anweba, nobe
Kyakufyamamo kufuma kubyonsetu byakuchinisha.” Twayai
tumwimbe pano na meso etu azhizhibala.

Yanga Najo ja kwa Yesu,
Jikakupokolola ku byonse; (Pano telekai. Kika
kyo ubena kuuba?)

Umvwe meseko akuzhokoloka, (Kika kyo
wakonsha kuuba?)

Lombai mba Mujizhina ja Jazhila.
Jizhina Jawama, (Jizhina Jawama!) (Byo
jawamisha!)

Luketekelo lwa ntanda ne…
[Mulongo Neville waamba kwi Mulongo Branham—

Waku.] (Ami kuuba nauba ne. Ine, Amiwa—Amiwa jiwi jami
jayoyomena, Amiwa njina jiwi ja kuluka pacheche, nanchi
kechi Amiwa nakonsha kwamba mba…?…Mubena kukeba

kupalang’anya…?…Ine, kijitu bulongo, anweba yaingatu
kulutwe, akyo kyawama.)

Luketekelo lwa ntanda ne…
Mulongo Neville, kafunga wenu, pano. 

